
ገጽ 4
“እምነት ንኽትሃንጻ ...”

ቀዳም

ኣብ ዝተፈላለያ ሃገራት ዝቕመጡ 
ኤርትራውያን፡ ንመበል 23 ዓመት 
በዓል ናጽነት፡ “ንርህው ጽባሕ፡ 
ሎሚ ንስራሕ” ኣብ ትሕቲ ዝብል 
ቴማ ብሓበንን ድሙቕ ኣገባብን 
ከምዘብዓሉ፡ ከካብ ቦትኡ ዝበጽሓና 
ጸብጻባት ኣመልኪቱ፣

ኣብ ሆላንድ፡ በልጂዩም፡ ዓባይ 
ብሪጣንያን፡ ሽወደን፡ ፈረንሳን 
ጀርመንን ዝቕመጡ ኤርትራውያን 
በብከባቢኦም ኣብ ዘካየድዎ ስነ-
ስርዓት፡ ንናይ ሎም ዘበን ቴማ 
ብግብሪ ንምዕዋትን ንደቆም 
ብሃገራዊ ክብርታት ንምዂስኳስን 
ቅሩብነቶም ኣረጋጊጾም።

ኣብ ሆላንድ ኣብ ዝተኻየደ 
ብኣሽሓት ዝቚጸሩ ኤርትራውያንን 
ዕድመ ዝተገብረሎም ወጻእተኛታት 

ኣብ ሆላንድ፡ በልጂዩም፡ ብሪጣንያ፡ ሽወደን፡ ፈረንሳን ጀርመንን 
ዝቕመጡ ኤርትራውያን ጽንብል ናጽነት ኣብዒሎም

ኣዕሩኽ ኤርትራን ኣብ ዝተረኽቡሉ 
ድሙቕ ጽንብል፡ ቆንስል ኤርትራ 
ኣብ’ታ ሃገር ኣቶ ሰለሙን መሓሪ፡ 
ናጽነት ንምምጻእን ንምዕቃብን 
ዝተኻየደ ቃልስን ዝሓተቶ ዋጋን 
ከምኡ’ውን ናጽነት ዘሰክሞ ረዚን 
ሓላፍነት ንምትግባር ብህዝብን 
መንግስትን ንዝካየድ ዘሎ ስራሕ 
ዝገልጽ መደረ ብምቕራብ፡ 
ንወለዶታት ዝቕጽል ዕማም ህንጸት 
ሃገር ንምዕዋት፡ ዜግነታዊ ሓላፍነት 
ናይ ነፍሲ-ወከፍ ኤርትራዊ 
ከምዝኾነ ኣነጺሩ።

ኣብ በልጅዩም ዝቕመጡ 
ኤርትራውያን ድማ፡ ጽንብል 
ናጽነቶም ድልውነቶም ንዝበረኸ 
መኸተን ልምዓት ሃገርን ብዘንጸባርቕ 
መገዲ ከምዘብዓልዎ፡ ካብቲ ቦታ 
ዝበጽሓና ሓበሬታ ኣብሪሁ።

እቶም ዜጋታት ኣብ ዘካየድዎ 
ምዕሩግ በዓል፡ ንናጽነት ዘምጽአ ልዑል 
ኒሕ፡ ንሰላምን ልምዓትን ክሰርሕ 

ሎሚ’ውን ከም ወትሩ ኣብ ቦትኡ 
ከምዘሎ ብምጥቃስ፡ ንቕሓቶም ክብ 
ኣቢሎም መኸተኦም ከምዘሐይሉ 

ኣረጋጊጾም።

ብተመሳሳሊ፡ ኣብ ከተማታት 
ለንደን፡ ማንቸስተር፡ ኮቨንትሪ፡ 
ሸፊልድ፡ ኒውካስል፡ ሊስተር፡ 
ኖቲንግሃምን ስኮትላንድን - ዓባይ 
ብሪጣንያ ዝቕመጡ ኤርትራውያን 
በብወገኖም፡ ብውዕውዕ ህዝባዊ ጓይላ 
ዝተሰነየን ዝተፈላለዩ መሰናድኦታት 
ዝቐረበሉን ስነ-ስርዓት ከምዘካየዱ፡ 
ካብቲ ቦታ ዝበጽሓና ጸብጻብ 
ሓቢሩ።
ንሳቶም፡ መሳርዖም ኣስጢሞም 

ሃገራዊ መደባት ንምዕዋት 
ድልውነቶም ብምርግጋጽ፡ ንመላእ 
ህዝቢ ኤርትራን ሓይልታት 
ምክልኻሉን ዮሃና ኢሎም።

ነበርቲ ስቶክሆልም - ሽወደን 
ብግደኦም ኣብ ዘካየድዎ ካብ 
ኤርትራ ብዝኸዱ ወናማት 
ድምጻውያን ዝማዕረገ ጽንብል፡ 
ንሃብታም ባህላዊ ጽባቐን ውርሻን 
ሃገርና ዘንጸባርቕ መሳጢ መደባት 
ዘጠቓለለ ከምዝነበረ፡ ካብቲ ቦታ 
ዝበጽሓና ሓበሬታ ኣረዲኡ።

ናብ 2ይ ገጽ ይቕጽል

ኣብ መስመር መንሱራ - ሓጋዝ 
ንተሽከርከርቲ ኣጸጋሚ ኮይኑ 
ንዝጸንሐ ሩባ መርግርጊት፡ ህዝቢ 
ንኡስ ዞባ መንሱራ ጉልበቱን ገንዘቡን 
ኣወሃሂዱን ብደገፍ ህዝባዊ ሰራዊትን 
ተነጻፊ ቢንቶ ሰሪሑሉ።
ኣብ መዛዘሚ ናይ’ቲ ስራሕ 

ኣመሓዳሪ ንኡስ ዞባ መንሱራ ኣቶ 
ሸኸዲን ሳልሕ ኣብ ዘስመዖ ቃል፡ 
ህዝቢ’ቲ ንኡስ ዞባ ምስ ኣባላት ህዝባዊ 
ሰራዊት ተወሃሂዱ ብዘሰላስሎ ዘሎ 

ኣብ መስመር መንሱራ - ሓጋዝ ንተሽከርከርቲ 
ኣጸጋሚ ኮይኑ ዝጸንሐ ሩባ ተጸጊኑ

ማእቶታዊ ንጥፈታት ብርክት ዝበለ 
ዕማማት ከምእተሳለጡ ብምጥቃስ፡ 
ሩባ መርግርጊት ንምፍዋስ ህዝቢ 
ብተበግሶኡ ብገንዘቡን ጉልበቱን 
ተነጻፊ ቢንቶ ከምዝሰርሓሉ ገሊጹ።
ሓላፊ ኣሃዱ ቊጠባዊ ልምዓት 

ናይቲ ንኡስ ዞባ ኣቶ ሑመድ ፈጊ 
ብወገኑ፡ እቲ ስራሕ መቐጸልታ 
ናይ’ቲ ህዝቢ ብጋንታታት ማእቶት 
ተወዲቡ ዘሰላስሎ ዘሎ ማእቶታዊ 
ንጥፈታት ከምዝኾነ ጠቒሱ፡ ዛጊት 

ንዘካየዶ ንጥፈታት ኣመስጊኑ።
ኣባል ባይቶ ኣቶ ኣቡበከር 

ሑመድ ከኣ፡ እቲ ስራሕ ንሓያል 
ውዳቤን ውህደትን ህዝብን ህዝባዊ 
ሰራዊትን ዘነጽር ኣብ ርእሲ ምዃኑ፡ 
ኣብ ኣገልግሎት መጓዓዝያ ከጋጥም 
ዝጸንሐ ሽግር ንምቅላል ሓጋዚ 
ከምዝኾነ ብምምልካት፡ ህዝቢ 
ጸገማቱ ንምቅላል ተመሳሳሊ ተበግሶ 
ክወስድን ውዳቤኡ ከሐይልን 
ኣዘኻኺሩ።

ኣሰናዳኢ  
ሳምሶን ሃይለ

saha@zena.gov.er
ቍ.ስ 116266/201820(2220)

ም/ኣሰናዳኢ
ብንያም ፍስሃጽዮን
bife@zena.gov.er
ቍ.ስ 201820(2217)

 ፋክስ። 127749 - ቍ.ሳ.ጶ. 247
hadas@zena.gov.er
ምዝርጋሕ ጋዜጣ 
ቍ.ስ. 200454

ምልክታ 
ቍ.ስ. 125013 - ቍ.ሳ.ጶ. 1284

መዓልታዊት ጋዜጣ

ሳምራዊት መለስ
ምስጋና ተዓገስ

ኤደን ሃብተኣብ
ነብያት ጸጋይ

ለይ-ኣውት

ኣብ ፓሪስን ከባቢኣን ድማ፡ ኣንጻር 
ኤርትራን ሃገራዊ ረብሓታትን ዝካየዱ 
ተጻብኦታት ዘነጽርን ንመኸተ ህዝቢ 
ዘሐይልን ትሕዝቶ ዘለዎ መደባት 
ከምዝቐረበ ተፈሊጡ። 

ነበርቲ ሽቱትጋርትን ከባቢኣን - 
ጀርመን ብወገኖም ኣብ ዘቃንዕዎ 
ብውዕውዕ ሃገራዊ ወኒን ድምቀትን 
ዝተሰነየ በዓል፡ ህዝብን መንግስትን 
ኤርትራ ንተጻብኦታት ብንቕሓት 
ገጢሞም ዕርቃኑ ኣብ ዘውጽኡሉ 
እዋን ብምክያዱ፡ ሓበን ከምዝስመዖም 
ገሊጾም።

ብኻልእ ወገን ድማ፡ ተቐማጦ 
ዋሽንግተን ዲሲን ከባቢኣን - ሕቡራት 
መንግስታት ኣመሪካ ዘካየድዎ 
ውዕውዕ በዓል ናጽነት፡ ኣባላት ሃማደኤ 
ንብዙሕነት ህዝቢ ኤርትራን ኣብኡ 
ዘሎ ጽባቐን ሓድነትን ዘንጸባርቕ 
መደባት ብምቕራብ ድምቀት 
ክህብኦ እንከለዋ፡ ብዝተፈላለዩ 
ባህላዊ መሰናድኦታትን ስፖርታዊ 
መደባትን ማዕሪጉ ከምዝነበረ፡ እቲ 

ኣብ ሆላንድ፡ በልጂዩም፡ ብሪጣንያ. . .ካብ 1ይ ገጽ ዝቐጸለ

ዝበጽሓና ሓበሬታ ኣመልኪቱ።
እዚ ከምዚ’ሉ እንከሎ፡ ብርክት 

ዝበሉ ኤርትራውያን ነበርቲ 
ሲያትል፡ ሎስኣንጀለስን ጃክሰንቪልን 

- ሕቡራት መንግስታት ኣመሪካ፡ 
ብርክት ዝበሉ መሓዙት ኤርትራ 
ዝኾኑ ወጻእተኛታት ዝተሳተፍዎ 
ምዕሩግ ስነ-ስርዓት ከካይዱ እንከለዉ፡ 

ከንቲባ ከተማ ሲያትል -  24 ግንቦት 
ኣብ ዓውደ-ኣዋርሕ’ታ ከተማ 
‘መዓልቲ ናጽነት ኤርትራ’ ኮይና 
ክትዝከር ከምዝወሰነ ተፈሊጡ።

ክብርታቱ ዝዕቅብን ብስነ-ምግባር 
ዝልለን ብኹሉንትንኡ ብቑዕ 
መንእሰይ ንምምልማል፡ ተራ 
ኣብያተ-ትምህርትን መምህራንን 
ክዓዝዝ፡ ኣዛዚ 2ይ መደበር ፖሊስ 
ዞባ ማእከል ሜጀር ወልዱ ዘወልዲ፡ 
ንተመሃሮ 2ይ ደረጃ ቤት-ትምህርቲ 

ገበን ዝከላኸሉ መንእሰያት ንምምልማል፡ 
ተራ ኣብያተ-ትምህርቲ ክሕይል 

መዘኻኸሪ ቀሪቡ
ኢሳቕ ተወልደመድህን ኣብ ዝሃቦ 
ኣስተምህሮ ኣዘኻኺሩ። 
ኣብ’ቲ ወለዲ፡ መምህራንን 

ተመሃሮን ዝተረኽቡሉ ኣብ ምክልኻል 
ገበናት ዘተኰረ ኣስተምህሮ፡ ሜጀር 
ወልዱ፡ ስነ-ምግባር ተመሃሮ ካብ 
ምኽባር ሕጊታት ቤት-ትምህርቲ 

ከም ዝብገስ ብምግላጽ፡ ተመሃሮ 
ብስነ-ምግባር ተዀስኲሶም፡ ኣፍልጦ 
ሕጊ ከምኡ’ውን ገበንን ሳዕቤናቱን 
ፈሊጦም ክዓብዩ ከምዝግባእ 
ብምጥቃስ፡ ኣብዚ ጉዳይ’ዚ ተራ 
ወለድን ኣብያተ-ትምህርትን ብዝለዓለ 
ክዓዝዝ ከምዝግባእ ኣስሚሩሉ።
“ብዲስፕሊን ዝልለ መንእሰይ፡ 

ታሪኹ ኣብ ምዕቃብን ዕማሙ 
ብኣብነት ኣብ ምፍጻምን ወትሩ 
መሪሕ’ዩ” ዝበለ ሜጀር ወልዱ፡ ፖሊስ 
ኤርትራ ኣብ ምብራኽ ንቕሓት 
ተማሃሮ ዘተኰረ ቀጻሊ ሰሚናራት 
የካይድ ከምዘሎ፣ እንተኾነ ግን ንሱ 
ጥራይ ኣኻሊ ስለዘይኮነ፣ ተራ ኩሉ 
ኣካል ሕብረተ-ሰብ ክዓዝዝ ጸዊዑ።
ነቲ ኣስተምህሮ ካብ ዝተኸታተሉ 

ወለዲ ንኤሪና ኣብ ዝሃብዎ ርእይቶ፡ 
ተመሃሮ ጎኒ ጎኒ ኣካዳሚያዊ 
ትምህርቶም ንቕሓቶም ዘበርኽ 
ዝተፈላለየ ዛዕባታት ዝሓዘ 
ኣስተምህሮታት ክወሃቦም ኣገዳሲ 
ምዃኑ ሓቢሮም።
ተመሃሮ ብግደኦም፡ ብፖሊስ 

ዝወሃብ ቀጻሊ ኣስተምህሮታት፡ 
ብጽልዋ መዘና ተደፋፊኦም ካብ 
ስነ-ምግባር ወጻኢ ከይከዱ ምእንቲ 
ሓጋዚ ምዃኑ ብምብራህ፡ እቲ መደብ 
ቀጻልነት ክህልዎ ተላብዮም።           

ኣብ ዞባ ሰሜናዊ ቀይሕ ባሕሪ 
- ንኡስ ዞባ ፎሮ፡ ብኩሉንትናኦም 
ብቑዓት ተመሃሮ ንምፍራይ 
ቀዳምነት ተዋሂቡ ብውህደት 
ይስራሓሉ ከምዘሎ ተገሊጹ።

ሓላፊ ቤት-ጽሕፈት ጨንፈር 
ሚኒስትሪ ትምህርቲ ኣብ’ቲ ንኡስ 
ዞባ መምህር እስማዒል ዓሊ ንኤሪና 
ኣብ ዝሃቦ ሓበሬታ፣ ጥቕምን 
ኣገዳስነትን ትምህርቲ ዝተገንዘበ 
ህዝቢ’ቲ ንኡስ ዞባ፡ ኣብ መስርሕ 
ምምሃርን ምስትምሃርን፡ ምኽፋት 
ሓደስቲ ኣብያተ-ትምህርትን 
ምስራሕ ተወሳኺ ክፍልታትን 
ልዑል ተራ ይጻወት ከምዘሎ 
ኣብሪሁ።

ኣብ’ዚ ዓመት’ዚ ኣብ ገለ 
ከባቢታት ናይቲ ንኡስ ዞባ 
ምክትታል ወለዲ ንተመሃሮ ደቆም 
ከምቲ ዝድለ’ኳ እንተዘይነበረ፡ ኣብ 
ዝቕጽል ዓመተ-ትምህርቲ ግን 
ኩሉ ወላዲ ርድኢቱ ኣበሪኹ 

 ፎሮ፡ ብቑዓት ተመሃሮ 
ክብ ንምባል ብውህደት 

ይስራሕ ኣሎ

ብዕቱብ ክንቀሳቐሰሉ ምዃኑ 
ሓቢሩ።
መምህር እስማዒል ዓሊ ኣብ 

መወዳእታ፡ ብቑዕን ኣፍራይን 
መንእሰያ ንምህናጽ ነፍሲ-ወከፍ 
ወላዲ ኣብ ምክትታል ውላዱ 
ዝያዳ ክሕይል፣ ትካላት መንግስቲ 
ድማ ኣብ’ዚ መዳይ’ዚ ብውህደት 
ክነጥፋ ተላብዩ።

ኣብ ንኡስ ዞባ ፎሮ፡ ሽድሽተ 
መዋእለ ህጻናት፣ ኣርባዕተ ኮማዊ 
መዋእለ-ህጻናት፣ 18 መባእታ፣ 
7 ማእከላይን ሓንቲ ካልኣይን 
ደረጃ ኣብያተ-ትምህርቲ ግቡእ 
ንጥፈታተን የሰላስላ ኣለዋ።
 
ኣብዘን ዝተጠቕሳ ትካላት-

ትምህርቲ ድማ፡ 30 ሚእታዊት 
ደቂ-ኣንስትዮ ዝርከብኦም ኣስታት 
4 ሽሕ ተመሃሮን 131 መምህራን 
ከምዘለዉ፡ ሰነዳት ቤት-ጽሕፈት 
ጨንፈር ሚኒስትሪ ትምህርቲ 
ናይቲ ንኡስ ዞባ የመልክት።

እታ ተባዕን ንፍርሂ ቅንጣብ’ኳ ቦታ 
ዘይትህቦን ሓየት ኣምለሰት ካብ ማእከል 
እታ መስርዖም ተዓቚቦምላ ዝነበሩ 
ገፋሕ ኣንደር ንደገ ወጺኣ ናብ ዝባን 
ከናለ ብምድያብ እንደገና መሊሳ ናብቲ 
መመገቢ ክሽነ ገጻ ብጉያ ተመርቀፈት። 
ነዚ ዝተዓዘበ ኣዛዚ ጋንትኣ ተለንተ 
ተስፋይ ተላ ብጉያ ናብቲ መስርዕ 
ኣምለሰት ተዓቚቦምሉ ዝነበሩ ኣንደር 
ብምምጻእ ሓውሲ ቁጠዕ ኢሉ፡ “ተመለሲ 
ዘይትብልዋ’ታ፡ ጸብሒ እንተተኻዕወ 
ባኒ በሊዖም ምውዓል ከይስእኑ ድዮም” 
ብምባል ነዲሩ ተዛረቦም። ኣርባዕተ 
ኣባላት ናይታ ጋንታ ብስራሕ ምኽንያት 
ተንቀሳቒሶም ስለ ዝነበሩ፡ ደብዳባት ወያነ 
ብጻዕቅን በልማማን ክሳብ መመገቢ ክሽነና 
ክዓልብ እንከሎ ዝተዓዘበት ጓል ሃይኮታ፡ 
ኣቐዲማ “ኣንታ ኣብዚ ክሽነና የዕልበኦ 
ኣለዋ፡ እዞም ተላኢኾም ዘለው ብጾት 
ጸሞም ከይውዕሉ ምስሖም ነምጽኣዮ። 
ከይቆረሱ ከይዶምሲ ከይተመስሑ ድማ 
ክውዕሉ” ብምባል ደጋጊማ ተዛሪባቶም 
ነይራ’ያ። “ኣንታ ዘይተዛረብናያ መዓስ 
ኴንና። እታ ሓንሳብ ዝበለታን ዝሓሰበታን 
እንተዘይተግቢራታ ግና ካባና ንላዕሊ 
ኣጸቢቕካ ትፈልጣ ኢኻ? ኢሎም 
እናተዛራረቡ እንከለዉ እምበኣር’ያ’ታ 
ምሳሕ ብጾታ ንምቕራብ በቲ ደብዳብ 
ሰጋእ ከይበለት ካብቲ መዕቆቢ ኣንደር 
ወጺኣ ንወገን’ቲ ክሽነ ዝተመርቀፈት 
ኣምለሰት፡ ነታ ጸብሒ ዓደስ ዝሓዘት 
ድስቲ ሒዛ ክትመጽእ ኣብ ከባቢ’ቲ 
ኣንደር ምስ በጽሐት ጥቕልል ኢላ 
ክትወድቕ ዝተራእየት። ሽዑ ኩነታታ 
ክከታተሉ ዝጸንሑ ገለ ኣባላት ናይታ 
ጋንታ “ኣንታ’ዛ ቈልዓ ተሃሪማ ወዲቓ’ላ። 
ባሬላ’ስከ ሃባ፡ ባሬላ ባሬላ” ክብሉ እንከለዉ 
ተሰምዑ። ኩሎም ኣባላት ናይታ ጋንታ 
ከመቕጽበት ከካብ ዝነበርዎ መዕቆቢ 
ኣንደራት ወጺኦም ኣብቲ ካናለ ባሬላ 
ተሰኪሞም ገሊኦም ከኣ ቀዳማይ ረዲኤት 
ዝሓዘ ሳንጣ ሒዞም በብዝጥዕሞም ኣንፈት 
ናብቲ ካናለ ክድይቡ ጀመሩ። “ተመለስ 
ኩልኻ ተመለስ ክልተ ሰብ ንኣኽላ ኢና” 
ተጋዳላይ ሃብተ ዓይኖም እዩ ብሰንኪ 
ደብዳብ ካልእ መስዋእትን መውጋትን 
ከይስዕብ ካብ ዝነበሮ ስግኣት ዝዛረቦም 
ነይሩ። እቲ ከባቢ ብብርቱዕ ትክን ደሮናን 
ተሸፊኑ እቲ ንጹህን ጽሩይን ኩነታት 
ኣየር ድማ፡ ባሩድ ባሩድ ይሽትት ነበረ። 
እታ  ክትወድቕ ምስተራኣየት 

“ተሃሪማ” ዝተባህለት ኣምለሰት ግን 
ኣይተሃርመትን ነታ መግቢ ናይቶም 
ብስራሕ ተላኢኾም ዝነበሩ ኣርባዕተ 
ሰባት ሒዛ ዝነበረት ድስቲ ኣይፈነወታን። 
ብዝገጨባ ብርቱዕ ሃፋን ደሮናን ናይቲ 
ቦምባ’ያ እያ ሰንከልከል ብምባል ኣብ 
ባይታ ክትወድቕ ተራእያ። እቲ ዘገርም 
ግን እታ ክንዲ ከብዲ ኣርባዕተ ብጾታ 
ድምብርጽ ከይበላ ነታ ጸብሒ ዝሓዘት 
ድስቲ ዘምጸኣታ ጓል ሃይኮታ፡ ነቲ 
ጸብሒ’ውን ኣይክዓወቶን። ሽዑ በዓል 

ወዲ ዓይኖም ኣብ ጥቓኣ ክበጽሑ ከለዉ 
ካብቲ ወዲቓትሉ ዝጸንሐት ባይታ ተንሲኣ 
ተበገሰት’ሞ ተታሓሒዞም ናብ ውሽጢ 
ኣንደር ኣትዮም ናብ ብጾቶም ተጸንበሩ። 
ነዚ ፍጻመ እዚ ክዕዘቡ ዝጸንሑ ኩሎም 
ኣባላት ናይታ ጋንታ ሓጎስን ሕርቃን 
ተፈራሪቕዎም ዘዝመስሎም ዘረባታት 
ክዛረብዋ ተሰምዑ። እታ ልዕልን ሕልፍን 
ኩሎም ኣባላት ናይታ ጋንታ እትፈትዋ 
ትኽ ትንፋስ መሓዝኣ ዝኾነት ራሄል 
ግን እታ “ተሃሪማ ወዲቓ’ላ” ክትባሃል 
ዝጸንሐት ናይ መትከል መሓዛኣ ኣምለሰት፡ 
ብዘይ ዝኾነ ይኹን ንጣር መውጋእቲ 
ኣብ ውሽጢ ኣንደር ተመሊሳ ኣትያ ኣብ 
ማእከሎም ኮይና በዝን በትን ንዝዛረብዋ 
ዝነበሩ ዘረባታት ፍሽኽታ ኣሰንያ 
ክትምልሰሎም እንከላ ብምርኣያ፡ ዓይና 
እናርኣየት ንምእማኑ ተጸጊማ፡ ተዓኒዳ ደው 
በለት። ካብ ምዕዛብን ምስማዕን ሓሊፉ 
ሓንቲ ቃል’ኳ ከይተዛረበት እያ ቀባሕባሕ 
ጥራይ ዝበለት። ጸኒሓ ግን እታ ካብ ብዙሕ 
ምዝራብ ብዙሕ ምስማዕ ትፈቱ ራሄል 
ተስፋይ “ስምዒ እንዶ ኣምለሰት፡ ህውኽ 
ኣድግስ ኣፍንጫ ዝብኢ ይነክስ ከይኮነና” 
ክትብል ብገናሒ ዓይነት ኣጠማምታ 
እናጠመተት ተዛረበታ’ሞ፡ “ደሓር ኣብ 
ከምዚ ዓይነት ኩነት እንታይ ድዩ ነይሩ 
ውዕልና?” ክትብል ንዝተዛረበቶ ዘረባ ባዕላ 
ብምምላስ፡ “ከምኡ ኣይኮነን። ድፍረት 
ኣብ ዘይቦታኣ ጅግንነት ኣይኮነትን። 
ስለዚ. . .” ኢላ ሕጂ’ውን ራሄል ንዘረባኣ 
ሓንሳብ ኩልፍ ኣበለቶ’ሞ፡ ምሳሕ ብጾታ 
ንኸይክዓዋ ድስቲ ሓቑፋ ብምውዳቓ 
ጸለሎ ንዝተጸየቐ ክዳውንታ ነጋጊፋትላ 
ተታሓሒዘን ንውሽጢ ኣንደር ኣተዋ። 
ሰኑይ 22 ለካትት1999 ድማ ወጊሑ 

ክሳብ ዝዓርብ ብወገን ድፋዓት ገምሃሎ 
ብጽዑቕ ደብዳባት ሰራዊት ወያነ ተሰኒያ 
ዓረበት። እዚ ጽዑቕ ደብዳብ ከቢድ 
ብረት ንጽባሒቱ ሰሉስ 23 እውን ገና 
መሬት ብንግሆኡ እንከሎ’ዩ ብዘይ ዕረፍቲ 
ናብ ድፋዓትና ክዘንብ ጀሚሩ። መሬት 
ከይበርሀ እንከሎ ብዝሒ ዝነበሮ መብራህቲ 
ናይ ዝተፈላለያ ተሽከርከርትን ዘይንቡር 
ድምጺ ታንክታትን ክርአን ክስማዕን ምስ 

ጀመረ ከኣ፡ እቲ ሃዋሁው ካብቲ ናይ 
ዝሓለፈ ዕለታት ዝተፈልየ ከምዝኸውን 
ንጹርን ብሩህን ኮነ። እቲ ንኣስታት 
ሸሞንተ ኣዋርሕ ልዑል ምድላዋት 
ክገብር ዝወርሐ ወራሪ ስርዓት ወያነ ኣብ 
ልዕሊ ኤርትራ ካልኣይ ወራር ንምቕጻል 
ይብገስ ከምዘሎ ተነጸረ። 
ኣየነይቲ ኣሃዱ በየን ኣላ ክትፈልጠሉ 

ዘይትኽእል ኣዝዩ መሪርን ከቢድን ውግእ 
እዩ ነይሩ። ሽዑ ድማ’ያ እታ ኣብቲ ዕርዲ 
ጅግንነትን ትብዓትን ዝኾነ ድፋዓትና፡ 
ድፋዓት ገማህሎ ኮይና ብዘገርም 
ተወፋይነትን ትብዓትን ኣብ ልዕሊ 
ሰራዊት ወያነ ብቦምባ ኢድን ጠያይትን 
ፈጺሙ ድምብርጽ’ኳ ከይበላ ብጅግንነት 
ክትዋጋእ ዝዋዓለት ሓርበኛ ኣባል ሻዱሻይ 
ዙርያ ሃገራዊ ኣገልግሎት ዝኾነት ተባዕ 
ኣምለሰት ጸጋይ (ጓል ሃይኮታ) ኣብ ሓንቲ 
ንእሽቶይ እምኒ ተጸጊዓ እናተኮሰት እንከላ 
ሃንደበት ብወገን የማን ብዝተተኮሰትላ 
ጥይት ብሬን ወያነ ከቢድ ናይ ከብዲ 
ማህረምቲ ተሃሪማ ዛዕ ኢላ ክትወድቕ 
ዝተራእየት። 
ሰሉስ 23 ለካትት1999 ልክዕ ሰዓት 

2፡20 ድሕሪ ቐትሪ ኣብ ከባቢ ደምበ 
ዓፋፉን እዩ ነይሩ። ሽዑ እቲ መሪር 
ኲናት’ኳ ከይኣገሞም፡ ሓኪም ሓይሊ 
ተጋዳላይ ገዛኢ ተስፋማርያም ዝርከቦም 
ብጾታ ተጓይዮም ካብቲ ዝወደቐትሉ ቦታ 
ኣልዒሎም ኣብ ከውሊ ቦታ ብምጽጋዕ፡ 
ብሰንኪ’ታ ሰንካም ዓረር ብዝተቐደደ ከብዳ 
ክወጽእ ንዝጀመረ ማዓናጡኣ ንውሽጢ 
እናእተውዎ እንከለዉ፡ ብየመን-ጸጋሞም 
እልቢ ዘይነበሮም ሰራዊት ተሰሊፉ ኣብ 
ፍጹም ምቁጽጻሩ ኣእተዎም። ከም 
ሳዕቤኑ ድማ፡ ኣምለሰትን ኣርባዕተ ብጾታን 
ሃንደበት ኣብ ኢድ ሰራዊት ወያነ ወደቑ። 
ሽዑ ሰራዊት ወያነ ነታ ብዘጋጠማ ከቢድ 
ማህረምቲ ከብዲ፡ ማዓናጡኣ ንደገ ክወጽእ 
ደልዩ ዝነበረ ጅግና ጓል ሃይኮታ ነቶም 
ንድሕነታ ብዘለዎም ዓቕምን ክእለትን 
እናጸዓሩ እንከለዉ ኣብ ኢዱ ዝወደቑ 
ኣርባዕተ ብጾታ ‘ያላ ኣልዕልዋ” ብምባል 
ምስ ብርቱዕ ቃንዛኣ ብባሬላ ገይሮም 
ናብቲ ንሳቶም ዝቆጻጸርዎ ቦታ ከምዘብሉ 
ገበርዎም። ሽዑ እቲ ካብቲ ቀንዲ መከላኸሊ 
ድፋዓትና ወጻኢ ኣብ ከባቢ ደምበ ዓፋፉን 
ክካየድ ዝጀመረ መሪር ኲናት፡ ብልክዕ 
ነቲ “ሰምበል ሽኾና ፈረስ ዝውሕጥ ደም 
ክፈሶ’ዩ” ዝብል ብሂል ቀዳሞት ንምፍጻም 
ክመስል’ዩ ብዙሕ ደም ጀጋኑናን እልቢ 
ዘይነበሮ ንመሬት ዘተርክስ ደም ዝፈቱ 
ናይቲ ወራሪ ሰራዊት ወያነን ኣብ ጎላጉል 
ሰምበልን ደቂ ዘርኡን የማነ-ጸጋሙን  
ክፈስስ ተራእዩ። ኣዘዝቲ ሰራዊት ወያነ 

ንዝረኸብዎ ዕድል ተጠቒሞም እዮም፡ 
ዝሃለቐ ሰራዊቶም ይህለቕ ብዘየገድስ 
በቲ ዝፈንጠስሉ ውሱን ቦታ ተጠቒሞም 
መቝጸሪ ዘይነበሮ ጎመዳ ዝመስል 
ሰራዊቶም እናሕለፉ ናብቲ ኣብ ጎላጉል 
ሰምበል ዝካየድ ዝነበረ ደማዊ ውግእ ከም 
ማይ ከፍስስዎ ተራእዮም። እታ ኣምለሰት 
እትርከቦም ብጾታ ምስቲ ዝነበረ ናይ ኢድ 
ብኢድ ኲናት ገና ኣብ ኢድ ሰራዊት 
ወያነ ከምዝወደቑ ዘይፈለጠት ራሄል 
ተስፋይ ከኣ፡ ኣብ ማእከል’ዚ ትንፋስ 
ዘይህብ ብኹሎም ዘመናዊ ኣጽዋር 
ተሰንዩ ኣብ ሰምበልን ከባቢኡን ዝካየድ 
ዘሎ ፈታንን በዳህን ኩናት’ዚ ኮይና፡ ከም 
ኩሎም ብጾታ ነቲ ካብ ገምሃሎ ንምዕራብ 
ገጹ ከግፍሕ ዝፍትን ዝነበረ ሰራዊት 
ወያነ ኣብ ምዕጋት ብዝለዓለ ተወፋይነትን 
ትብዓትን ትዋጋእ ነበረት። እንተኾነ፡ 
ብሰንኪ’ቲ ብኸቢድ ወጥሪ የማነ-ጸጋምካ 
ከምድሌትካ እናተገላበጥካ ክትዋጋኣሉ 
ኣብ ዘይትኽእል ደረጃ በጺሑ ዝነበረ 
መሪር ኲናት፡ እታ ጅግና ራሄል 
ተስፋይ’ውን ካልኣይ ርእሳ ካብታ ቦምባ 
ኢድ ፈፈቲሖም ናብቲ ብዕስለ ዝጽግዖም 
ዝነበረ ሰራዊት ወያነ ክውርውሩላ ዝጸንሑ 
ታባ ደድሕሪ’ቶም ቅድሚኦም ናብታ 
ኣብ መንጽሮም ዝነበረት ንእሽቶ ኩጀት 
ክሰግሩ ዝጀመሩ ብጾቶም ክጽንበሩ ክብሉ 
ሃንደበት ብሰራዊት ወያነ ተኸቢቦም፡ 
ክወጽእሉ ኣብ ዘይክእሉ ደረጃ ወደቑ። 
ከም ሳዕቤኑ ከኣ፡ ክልቲኦም ተማሪኾም 
ብቐጥታ ናብቲ በዓል ኣምለሰት ጸጋይ 
(ጓል ሃይኮታ) ዝነበርዎ ቦታ ተወስዱ።፡ 
ሽዑ እቶም ኣቐዲሞም ንጓል ሃይኮታ 
እናሓከሙ እንከለዉ ሃንደበት ኣብ ትሕቲ 
ፍጹም ከበባ ሰራዊት ወያነ ወዲቖም 
ዝተማረኹ ሓኪም ገዛኢ ተስፋማርያም 
ዝርከቦም ኣርባዕተ ኣባላት ሳልሰይቲ 
ሓይሊ፡ ኣብቲ መአከቢ ቦታ ብሰራዊት 
ወያነ ተኸቢቦም ክሕለዉ ጸንሕዎም። 
ራሄል ንብጾታ ኣብቲ ቦታ በጺሖም ነቶም 
ቅድሚኦም ብሰራዊት ወያነ ዝተማረኹ 
ኣባላት ሳልሰይቲ ሓይሊ ምስ ረኣየቶም 
ብሕርቃን ሰራውር ገጻ ተገታቲሩ ብነድሪ፡ 
“ዓሕ ዋይ ኣነ ኣታ ኣምለሰትከ ተሰዊኣ 
ድያ ተማሪኻ፡ ኣበይ ኣላ!?” ክትብል 
ብዓውታ ተወከሰቶም። ሽዑ እታ ድሮ 
ብድምጻ ዘለለየታ ጅግና ኣምለሰት ጸጋይ 
እናተቐንዘወት፡ ብትሑት ድምጺ “ራሄል 
ራሄለይ” ብምባል ዘለዋ ሓይሊ ኣኻኺባ 
ድምጻ ከተስምዓ ፈተነት። ንራሄል ከስምዕ 
ዝኽእል ድምጺ ይኹን ሓይሊ ስለዘይነበራ 

ግን ከተስምዓ ኣይከኣለትን። ኣምለሰት 
ኣብ ባሬላ ተጋዲማ ኣብቲ በዓል ካሕሳይ 
ጎጀ ዝነበርዎ ጽላል ገረብ ኢያ ደቂሳ 
ነይራ። “ኣላ፡ ተሃሪማ ሒዝናያ መጺእና 
ኣለና” ሓኪም ሓይሊ ተጋዳላይ ገዛኢ 
ተስፋማርያም ንራሄል ዝሃባ መልሲ’ዩ 
ነይሩ። ብቐጥታ ድማ ናብታ ኣምለሰት 
ዝነበረትላ ጽላል ገረብ ንራሄል መሪሕዋ 
ሰጎመ። ራሄል ብቐጥታ ነታ ኣብቲ ጸቢብ 
ባሬላ ጥንቅልዒት ደቂሳ መዓናጡኣ ንደገ 
ተጠቕሊሉ ኣዝያ ትቕንዞ ዝነበረት ትኽ 
ትንፋስ ናይ መትከል ብጸይታ ሓርበኛ 
ኣምለሰት ጸጋይ (ጓል ሃይኮታ) ምስረኣየታ 
ኣብ ባይታ ተደቢራ ሰለስተ ግዜ ኣብ 
ግንባራ ሰዓመታ’ሞ፡ “ኣጆኺ! ከም ኩሎም 
ጀጋኑ ብጾት ንስለ ልኡላውነት ኣብቲ ንጹህ 
ኤርትራዊ መሬት ዘንጠብጠብክዮ ሓላል 
ደምኪ፡ ጽባሕ ኣፍ ከፊቱ ነቲ ማህደር’ኳ 
ዝንእዶ ልዑል ታሪኻዊ ጅግንነትኪ 
ከዘንትዎ ኢዩ” ክትብል ብረዚን ቃላት 
ኣጸናንዐታ። ሽዑ ኣዒንታ ናብቲ ቦጦሎኒ 
ሰለስተ ዓበይቲ ታሪኻውያን ፍጻሜታት 
ክትሰርሓሉ ዘርፈደት ድፋዓት ገምሃሎን 
የማነ ጸጋሙን ልኢኻ ገለ ነገር ክትብሎም 
ዝደለየት ክትመስል ኣተኲራ ክትዕዘቦም 
ጀመረት። ነቲ ኩርባ፡ ነቲ ስንጭሮ፡ ነቲ 
ስጣሕ ጎላጉል ሰምበል፡ ደቂ ዘርኡ፡ ነቲ 
ዓበይቲ ሩባታት፡ ብዓቢኡ ድማ ነቲ 
ካብ ጎላጉል ሰምበል፡ ደቂ ዘርኡ ንወገን 
ምብራቕ ንባህርያዊ ጽባቐን መልክዕን 
ናይቲ ከባቢ ብዝያዳ ድርብ ግርማ ጽባቐ 
ንኽውሰኸሉ ሕልፊ ኩላቶም ናይቲ ከባቢ 
ጎቦታት ብራኸ ዝሓተተ ክመስል ብፍሉይ 
ኣቀማምጣ በሪኹ ብምኹያጥ ንውዕሎ 
ኩሎም ፍጻሜታት ሰሉስ 23 ለካቲት 
1999 ክዕዘብ ዝደለየ ዝመስል ዝነበረ 
ዓቢ ጎቦ ገምሃሎ ኣዒንታ ተኺላ ኣተኲራ 
ጠመተቶ። ትኹረት ጠመተ ዘሰነዮ 
ውሽጣዊ ሓሳባታ ግና፡ ሕቡእ መልእኽቲ 
ተሰኪሙ ንኹሎም ኣብ ድፋዓት ገምሃሎ 
ልዑል ጅግንነት እናፈጸሙ ዝተሰውኡ 
ሓርበኛታትን ነቲ ነቕ ከይበለ ዓበይቲ 
ታሪኻውያን ፍጻሜታት ንኽፍጽሙ 
ዋልታ ኮይኑ ኣዕቊብዎም ዝዋዓለ ጽኑዕ 
ዕርድታት ገምሃሎን ክትብሎም ዝደለየት 
መልእኽታ ነይርዎም ይኸውን - መን 
ይፈልጥ። ጸኒሓ ነቲ ኣብ ዙርያኦም 
ዝነበረ ኣሃድኦም ቦጦሎኒ ሰለስተን ካልኦት 
ኣሃዱታትን ኣብ ልዕል’ቲ ደመኛ ህዝቢ 
ኤርትራ ዝኾነ ወራሪ ሰራዊት ወያነን 
ተሽከርከርቱን ኣብ ከቢድ ሰብኣውን 
ንዋታውን ህልቂትን ዕንወትን ከም 
ዝበጽሕ ብምግባር፡ ብሰንኪ ባህርያዊ 
ኣቀማምጥኡ መስዋእቲ ብዙሓት ጀጋኑ 
ዝሓተቶም ጎላጉል ሰምበልን ከባቢኡን 
የማነ ጸጋም ብምጥማት ብደቂቕ 
ክትዕዘብ ጸንሐት’ሞ፡ ኣብ መንጎ ሃንደበት 
“ኣታ ማይባ፡ ኣታ ማይባ ሃቡኒ ግደፉ!” 
ዝብል ብርቱዕ ቃንዛ ዘሰነዮ ዘረባ ናይታ 
ኣብ ጥቓኣ ኮይና ብኸቢድ ማህረምቲ 
ከብዲ ትቕንዞ ዝነበረት ጅግና ኣምለሰት 
ጸጋይ (ጓል ሃይኮታ) ሰሚዓ ሓፍ ብምባል 
ናብኣ ከደት። “ኣምለሰት ሓብተይ 
ማህረምትኺ ማይ ንኽትሰትዪ ዘፍቅድ 
ስለዘይኮነ፡ ኣይንህበክን ኢና። ኣጆኺ ግን 
ኣብ ዝብጻሕ ከነብጽሓኪ ክንጽዕር ኢና” 
እናበለት ከኣ ብዙሕ ከተጸናንዓ ፈተነት። 
እንተኾነ፡ ማህረምታ፡ ይትረፍ ኣብ ትሕቲ 
ጸላኢ ወዲቕካ፡ ከይተማረኽካ’ውን 
ተቐላጢፍካ ኣብቲ ዝለዓለ ናይ መጥባሕቲ 
ኣሃዱ እንተዘይበጺሕካ ንኽትድሕን ዝነበረ 
ዕድል ኣዝዩ ጸቢብ ኢዩ። 

ይቕጽል

ንርህው ጽባሕ፡ ሎሚ ንስራሕ
እተን መናቱ ቃልሲ

ኢሳቕ ተስፋማርያም 
(ክ/ሰራዊት 26)

ሻሙናይ ክፋል

ኣርክብ ኣርክብ ምስተባህለ . . .!

ሱራፌል ተ/ብሩኽ

“እምነት ንኽትሃንጻ ...”
4።00 ድ.ቐ.10 መጋቢት 2014

ጆርናል

ዳየሪ ምጽሓፍ ካብ ዝጅምር 
ክንደይ ኰይኑ ኣሎ? ክልተ… 
ሰለስተ ዓመት! ይኸውን  እዩ፣ 
ዳየሪ ንኽጽሕፍ ዝደረኸትኒ ሰምሃር 
ጓለይ’ያ፣ ካብ ማእከላይ ደረጃ እንከላ’ያ 
ምጽሓፍ ጀሚራ፣ መን’ዩ መኺሩለይ 
ኣይፈልጥን፣ ካብ ትምህርቲ ኣትያ 
ድሕሪ ምሳሕ ድዩ ጣዕሞት ናብ ዳየሪኣ’ያ 
ትትከል፣ ኣብ መጀመርታ ዕዮ ገዛኣ 
ትሰርሕ ዘላ እመስለኒ ነይሩ፣ ብዘይ 
መጽሓፍ። ብዘይ ምንባብ ከየዕረፈት 
ንዓሰርተ-ዕስራ ደቒቕ ክትጽሕፍ 
ጥራይ ግን ካልእ ክኸውን ኣለዎ ኢለ 
ሓሲበ፣ ሓደ እዋን ኣብ ስምዒት ኣትያ 
እናጽሓፈት እንከላ። “እታ ዝጽበያ 
ዝነበርኩ መዓልቲ ባዕላ ሎሚ መጺኣ።” 
ዝብል ክትጽሕፍ ስርቕ ኣቢለ ርእየያ፣ 
ሰምሃር ጓለይ ኣብ ዘይብሉ ግዜ ከንብቦ 
ኢለ ግንጽል ምስ ኣበልኩ። “ብዘይ 
ፍቓድ ምንባብ ኣይፍቀድን’ዩ።” ዝብል 
መምርሒ ኣብ ቀዳማይ ገጽ ዳየሪኣ 
ነይሩ፣ እዚ ግን ካብ ገንጺለ ምንባብ 
ኣይምኸልከለንን፣ ኣብ ትሕቲኡ 
ብፍሩይ ዝተጻሕፈ። “እምነት ክትሃንጻ 
ዓመታት’ያ ትወስድ። ከተዕኑዋ ግን 
ካልኢት’ኳ ይበዝሓ!” ዝብል ነይሩዋ፣ 
እዚ እናረኣኹ ከንብብ ኣይከኣልኩን፣ 
ብዙሕ ግዜ ከይተዛረብኩ ተኸታቲለያ፣ 
ንብዙሓት ናይ ትምህርታ። ጸወታኣ። 
መሓዙታን ናይ ስድራቤትናን 
ኣጋጣሚታት ጽሒፋትሎም፣ ሓቒቓ 
ኣብ ትመጽኣሉን ኣነ ዝተቛየቝኩዋን 
ግዜ ነዊሕ’ያ ትጸንሕ፣ ዅራኣ ገዲፋ 
ከኣ ትወጽእ፣ እሞ እዛ ዳየሪስ ገለ 
መንፈስ ኣለዋ ኢለ፣

ሰምሃር ነቲ ቅድሚ ገለ ዓመታት 
ኣብ ሻድሻይ ሻውዓይ ክፍሊ እንከላ 
ዝጸሓፈቶ ዘስሕቓ ኣጋጣሚታት ሳሕቲ 
እናንበበት ተዘናግዓኒ ነይራ፣ ኣቦኣ 
ገዲፉና ምኻዱ ጠንቁ ኣነ ዝመስላ 
ግዜ ነይሩ፣ ንወላዲኣ ኣዝያ ተፍቅሮ 
ነይራ፣ ንሱ ግን ናይ ኢዳ ኣይሃባን፣ 
ካልኣይ ደረጃ ክሳብ እትኣቱ ግድን 
ኰይኑዋ’ያ ምሳይ ትኸይድ ነይራ፣ 
ናይ ኣቦኣ ተግባር ቀስ ኢሉ ምስ 
ተሰወጣ ግን ብግምጣሉ ካብ መዓልቲ 
ናብ መዓልቲ ትገብረለይ እናጠፍኣ 
መጺኣ፣ ብዛዕባይ ዝጸሓፈቶ ሕንቕንቕ 
እናበለት ኣንቢባትለይ ነይራ፣ እዛ 
ሓንቲ ጓለይ ከቢድ ህይወት ተሕልፍ 
ምንባራ ተረዲኡኒ፣ ንመጀመርያ ግዜ 
ተሓቢአ ዳየሪኣ ምንባበይ ኣጣዒሱኒ፣

“ሰምሃረይ ከምዛ ናትኪ ጽብቕቲ 
ዳየሪ ክትገዝእለይ ኢኺ።” ኢለ ሰልዲ 
ምስ ሃብኩዋ ንምሸታ’ያ ኣምጺኣትለይ፣ 
ካብታ መዓልቲ እቲኣ ከኣ እቲ 
“በይነይ’የ! በይነይ እንድየ ዀይነ” 
ዝብል ዝነበረ ውሽጣዊ ስምዒተይ 
ዓሪፉለይ፣ ከምዛ ጸግዒ ዝረኸብኩ 
ምልኣት ተሰሚዑኒ፣ ኣብ ዓራተይ 
ነዊሕ ቀው ኢለ ጠሚተያ፣ ኣብ 
ውሽጣ ዝዀነ ከም ዘይብላ ይፈልጥ 
እኳ እንተዀንኩ። ክግንጽላ ፍቓዳ ግዲ 
ተጸቢየ ምድፋር ስኢነ፣ ደሓር ግን 
ቢሮ ኣልዒለ ገንጺለያ፣ እንታይ ከም 
ዝጽሕፍ ኣይፈለጥኩን፣ ምሸት ምሸት 
ይኸፍታ። እቲ ንበይነይ ዝጸርኩዎ 
ኣደራዕ፤ እቲ ናይ ዓሰርተ ዓመት 
ጽምዋይ፤ እቲ ዘሕለፍኩዎ ከርተት፤ 
እቲ ከም ዘይሰማዕኩ ኰይነ ዝሓለፍኩዎ 
ጸለመ፤ እቲ ብማዕዶ ተባሃጊ ፍሩታ። 
ምስ ቀረብክዎ ግን ዝሓሰኸ ኰይኑ 

ዝጸንሐ በዓል ቤተይ፤ ሰምሃር ጓለይ 
እናኽርኢ ዝረኽቦ ዕረፍቲ፤ ኣብ 
ትምህርታ ነፊዓ እንክርእያ ዝስምዓኒ 
ስምዒት፤ ህይወተይ ተሓጕሳ ንኽርእያ 
ዝጽዕሮ፤ … ወዘተ. በየኖም ከም 
ዝጅምር ግዲ ጠፊኡኒ እርእያ ጥራይ፣ 
ብምርኣይ ጥራይ ብዙሕ ዕረፍቲ 
ይስምዓኒ ነበረ፣ ሰምሃር ከኣ ምሸት 
ምሸት “ጀሚርኪያዶ!? መጀመርታ 
ዝጸሓፍክያ ክርእያ እደሊለኹ ማማየ።” 
ክትብል ሞኽ ኣቢላትኒ፣ ሓንቲ 
ምሸት ደፊረ ኣብ ቀዳማይ ገጽ ክልተ 
ምሉኣት ሓሳባት ጽሒፈ፣ ንሰምሃር 
ጓለይ ከኣ “ከምታ ቃልኪ መጀመርታ 
ዝጸሓፍኩዋ ኣንብብያ፣ ድሕሪኡ ግን 
…።” በልኩዋ፣ ሰምሃረይ እናዘለለት 
መጺኣ ተቐቢላትኒ፣ 

ፋልመይቲ ገጽ...

ፍልስፍና ዓባየይ

ማይነፍሒ 15 ጥሪ 2014
ኣብ ህይወት ናይ ኮሌጅ፡ ዓመት መጸ ዝደጋገም ሓደ ባህሪ ኣሎ - ዘይምርግጋእ 

ዝፈጠሮ ደንበርበር ናይ ሓደስቲ “ፍረሽ”፣ ሓደ ካብኡ ናብ ላይብሬሪ ዓሰርተ 
ግዜ እናኣተኻ ምስ ሓንቲ ግንንቲ መጽሓፍ ፊትንፊት ምፍጣጥ’ዩ፣ ኣነ’ውን ከም 
ዓለመይ ሓንቲ ካብተን ስሙያት መጽሓፍ “Raven & Johnson” ኣንጠልጢለ 
ናብ ሓደ ጸግዒ ኣቕናዕኩ፣ እንተዀነ መምጽኢየይ ረሲዐ ናብታ ፊተይ ዝነበረት 
ሄዋን ጠሚተ፣ ዝሓዘቶ መጽሓፍ ርኢኻ ፍረሽ ዘይምዃና ፍሉጥ’ዩ፣ ሻቡ ድማ 
ፍልስፍና ዓባየይ ቅጅል በለኒ፣ “ንዝዀነ ዘጋጠመካ ሓድሽ ነገር ኣይትጃጅወሉ፤ 
ዓጠምጠም ኣብሎ ዘውዓለካ ክትውዕል።” ይብል፣ በዚ ተደፋፊአ። “ጽብቕቲ ሓንቲ 
ሕቶ ክሓተኪ?” ዝብል መልእኽቲ ኣብ ወረቐት ጽሒፈ ሰደድኩላ፣

“sorry ምስ ፍረሽ ከዕልል ፍቓደኛ ኣይኰንኩን።” ኣብ ወረቐተይ ጽሒፋ 
መሊሳትለይ፣ ዋላ’ኳ መልሳ “ኣስፕሪን” ዘውሕጥ እንተዀነ። ሓደ ነገር ምምላሳ ግና 
ከም ዓወት ወሲደዮ፣ 

“እሞ እዚ ኣብ ልዕሊ ርእሰይ ኣንጠጥዩ ዘሎ ዝግድሶ እንተዘይኰኑኸ?” ደጊመ 
ጽሒፈላ፣ 

“መን ደኣ ትበሃል? ኣቶ ደበና፣ በዚ ክትሓተኒ ትሻባሸቦ ዘለኻ ክንደይ ደረጃ 
በጺሕካ?” ወሰኸትለይ፣ 

“ኣዚለ! ሰለይ እንተኣቢልክኒ ድማ ንመን ኢልዎ ኣብ ዝሓጸረ ግዜ ይምረቕ 
ይኸውን።” መሊሰላ፣ “Big…Big sorry ከም ኣዕዋፍ ብኽንፎም ዘብርሩን ዝበሩን 
እምበር ንኸምዚ ከማኻ ጐብየ ዘሳሊ ግዜ የብለይን።” ንኣቃጫጭ ድዩ ንመስሓቕ 
ዝሓሰበቶ ዘይፈለኽዎ መልሲ ጸሓፈትለይ፣ 

“ጽብቕቲ...ጐብየ’ውን ንማንቲለ ስዒሩ ዝተዓወተሉ መድረኽ’ኰ ኣሎ።” 

“ኣንታ ሓወይ ገፈፍ እናበለት ትምሃር ዓቕምኻ ድለ” ተዋራዘየት፣ 

ምድሃል ዝበሃል ኣብ ጥቓይ ኣይነበረን፣ “ግዜኺ ከየጥፍኣልኪ ቍጽሪ ተሌፎንኪ 
እንተትህብኒ ክንደይ ደስ ምበለኒ።” ክትጽሕፈለይ እናተጸበኹ፡ ብቅልጡፍ ሓንጢጣ 
ኣቐበለትኒ፣ ግን ነቲ ቍጽሪ ነቢበ ሰንበድኩ፣ ነቲ ኣጋጣሚ ኣይመርገም ኣይምርቓ 
ቈጺረዮ፣ ንካልኣይ ግዜ እተን ቍጽርታት ክትደግመለይ ሓቲተያ፣

“ከተረጋግጽ እንተ ደሊኻ ደገ ወጺእካ ደውለለይ፣ ግን ኣይትመለስ፣ ደሓር እዚ 
ግዜኻስ ብኻ ደቂስካሉ፣”

“‘ጽቡቕ ርኢኻ ኣይትታኸስ’ ትብል ዓባየይ። እዚ’ሞ ብፍጹም ኣይውዕሎን።” 
ጸሓፍኩላ፣ 

“እሂ ናይ መደበር ፖሊስ ወይ ናብ ቅድስቲ ማርያም ከይከውን ፈሪሕካ” 
ቀጸለት፣ 

“ላእ ናይ ገዛእ ርእሰይ ቍጽሪ ተለፎን ብምዃኑ’ምበር ገሪሙኒ።” ንደቓይቕ 
ተዓነደት፣ 

“እዚ ዘለናዮ መላለዪ ባይታ ኣይኰነን።” ኢላ ምስ ጸሓፈትለይ። “ብወገነይ ንፍልጠት 
ኢልካ ዝኣተኻ ሌላ ሒዝካ እንተወጻኻ ክሳራ የብሉን” መሊሰላ፣ ናይ መወዳእታ 
ዝመስል ጸሓፈትለይ፣ 

“እስከ ኣጽንዕ! ኣነ ቅሙጥ ነጥቢ ኣለኒ፣ ንስኻ ግን ካብ ባዶ ኢኻ ትብገስ 
ዘለኻ፣” እዚ’ውን ፍልስፍና ዓባየይ ኣዛኻኸረኒ፣ “ንፉዕ ሰብ ካብ ዘይብሉ ተበጊሱ 
ህይወቱ። ሓዳሩ ይኣሊ፣ ሕማቕ ሰብ ድማ ኣብታ ዝገደፍካዮ ቦታ ይኸርም፣” 
ለካ ብሁላት ዓባየይ ዘይተጻሓፉ መጽሓፍቲ’ዮም፣ ንኹሎም ከኣ ኣብ ላይብሬሪ 
እረኽቦም ኣለኹ፣

ሳይለንሰር

“ብዘይ ፍቓድ ምንባብ ኣይፍቀድን!” 

“እምነት ክትሃንጻ ዓመታት’ያ 
ትወስድ። ከተዕኑዋ ግን ካልኢት’ኳ 
ይበዝሓ!”

ዝብል ክልተ ዝተቐድሐ ሓሳባታ 
ጥራይ ኣብ ቀዳማይ ገጽ ጸንሓ፣ 
ክንዮኡ ዋላ ሓንቲ ኣይጸሓፍኩን፣ 
“ኤእ…ኤእ… ኣይትገንጽሊ! ቃልና 
መጀመርታ ዝጸሓፍኩዋ ንኽትርእዪ’ዩ 
ነይሩ፣ መጀመርታ ከኣ ንዕአን’የ 
ጽሒፈ፤ ኣኸለ!” ኢለ ከሕድጋ ክጐያ። 
ንሳ ተሓቢኣ ከተንብብ ክትሃድም 
ንእሽቶይ ጭርጭር ዓበደ ተጻዊትና፣ 
ገንጺላ እንተረኣየት ግን ጻዕዳ ገጽ 
ጥራይ ነበረ፣

ሙና ነጋሽ

“ኣብ ህይወተይ ከማኻ ፈቃር። 
ሓላል። ርህሩህ ሰብ ኣየጋጠመንን፣ 
ልዕሊ ነብሰይ ንብጻየይ ትብል ሰብ 
ኢኻ፣ ትህበኒ ዘለኻ ምውቕ ፍቕሪ 
ዝርሰዖ ኣይኰንኩን፣ ቃል ይኹነኒ! 
ከይጠልመካ፣ ክሳብ መወዳእታ 
ምሳኻ’የ፣” 

እዚ ቃል ናይ መን ምዃኑ 
ዝጠፍኣኪ ኣይኰነን ዳየረይ፣ 
ምኽንያቱ፡ ሓላለይ ትብለኒ ዝነበረት 
መን ምዃና ኣብ ሕቝፎኺ ስለ 
ዘሎ፣ እወ ናይታ ብፍቕራ ዓቢደ 
“መጸለሊተይ” ኢለ ዘጠመቕኩዋ 
ጓል ሄዋን፣ ኣብ ግዜ ምሕዝነት 
ዝሰረትካዮ ዘራኽብ ድልድል 
ሃንደበት መልክዑ ክትቅይሮ 
ከቢድን ኣሰንባድን’ዩ፡ ብፍላይ 
ንደቂ-ኣንስትዮ፣ ንሳ ግን ባዕላ ካብ 
ምሕዝነት ፍቕሪ ይሕሸኒ ኢላ። 
ኣብ ሓሳባ ከም ዝርዕም ገይራትኒ፣ 
ኣብ ምሕዝነት ጽኑዕ እምነት’ዩ 
ዘለኒ፣ ኣብ እምነተይ ክሰዓር 
ኣይደልን’ኳ እንተነብርኩ ብፍቕራ 
ግን ተሳዒረ፣ 

ንጽምዋይ ከም ወርሒ ኰይና 

ብርሃና ዝለገሰትለይ። ፈቃር እናበልኩ 
ዝተዛረብኩላ ሊሊ’ያ፣ ኣብዛ ዓለም ካብ 
ፍቕሪ ዝዓቢ ነገር ከም ዘየለ ማንም 
ዝሰማምዓሉ ሓቂ’ዩ፣ ኣብ ውሽጠይ 
ምስ ሰፈረ ከኣ ዝዓግት ሕጊ ከም ዘይብሉ 
ዝያዳ ፈሊጠ፣ ምስ ሊሊ ፍቑራት 
ክንከውን ንኽእል ኢና ኢለ ሓሲበዮ 
ኣይፈልጥን፣ እቲ ጥቡቕ ምቅርራብና 
ኣሸኒፉ ናብ ፍቕሪ ኣውዲቑና፣ ሊሊ 
ከኣ ነቲ ድንግል ልበይ ብመፍትሕ 
ፍቕሪ ከፊታ ምሕዝነት ኣውጺኣቶ፣ 

ሓሲበ፤ ኣውሪደ ኣደይበ ንዅሉ ነገራ 
ተንቲነ ናተይ ክትከውን ተመነያ፣ 
ጽቡቕ ሕውነትና ጠቒሙና ከኣ 
ክንከዋወን ተሓራሪና፣ ፍቕሪ ሂብካ 
ፍቕሪ ስለ እትቕበል ኵለንትናይ ንዓኣ 
ክውፍዮ ምስ ነብሰይ ቃል ኣትየ፣ ከም 
ድላያ ክዀነላ ድማ ጽዒረ፣ 

ሎሚ ግን ሊሊ “ክሳብ መወዳእታ 
ምሳኻ’የ” ትብል ከም ዘይነበረት ፍቕራ 
ጸንቂቓ፣ ብሕትው ህይወት ከሕልፍ 
ፈሪዳትኒ፣ ድምጻ ብተለፎን’ውን 
ሃጢሙኒ፣ ብመሰጅ ድቃስ ንስእን 
ዝነበርና ነዛ ህላውነተይ ምጥያቕ 
ገዲፋቶ፣ 

“ምፍልላይ ኣይከኣልክዎን”
ኣብዛ ዓለም ዘሎ ህይወት ሓደ 

ብሓደ ክንበጽሖ ንቡር’ዩ፣ እቲ በዳሊ 
ዓስቢ በደሉ ከይረኸበ ኣይተርፍን’ዩ፣ 
ኣነ’ኸ ኣብ ምንታይ ውዒለ እብደል፣ 
ምፍልላይ ቃንዛ’ዩ፤ ቃንዛኡ ክኽእሎ 
ኣይከኣልኩን፣ ሮቢ ዓርከይ ዝደጋግማ 
ዝነበረ ቃል ክደግመለይ ሓቲተዮ፣ 
“ከይበደልካ ኣይትብደልን ኢኻ።” 
ሕርቃነይ ክጻወሮ ኣይከኣልኩን፣ 
ትብሎ ዝነበረት ካብ ዝኽረይ ክሕከኽ 
ኣይከኣለን፣ “ህይወት በቲ ንዓኻ 

22 ጥቅምቲ 2014

ዝጥዕመካ መገዲ ዘይኰነት በቲ ንሳ 
ዝጥዕማ መንገዲ ትወስደካ’ያ” እናበልኩ 
ክደዓዓስ እፍትን ኣለኹ፣ ፍቕሪ 
ዝመልአት ልበይ ተመሊሰ ጭካነ። 
ጽልኢን ቂምን ኣይምህራን’የ፣ ተጣዒሳ 
እንተተመለሰትኒ ይቕረ ክብለላ 
ብህርፋን ክጽበያ’የ፣ ብሩኽ ቅነ፣

ኤም. ቲ. - ወዲ ተስፌ

ጥዑምዝጊ ተስፋይ

ኣመና ብዙሓት ደቂ ተባዕትዮን 
ከማይ ደቂ ኣንስትዮን መሓዙት እዮም 
ዘለዉኒ። ምስ ኩላቶም ክራኸብን 
ከዕልልን ግዜ ዝሓጽረኒ እንተ ዀነ’ኳ፡ 
ኣብ እንራኸበሉ እዋን ጽቡቕ ነዕልልን 
ንስሕቕን። ኣብ ናይ ገዛና ውራይ 
ንኹላቶም ዓዲመዮም። እንተ ዀነ ግን 
ወላ ሓደ ከይመጽኣኒ ምስ ወዓልኩ 
ሰንቢደ። ‘ክሳብ ክንድኡ ድየ ተናዒቐ፡ 
እናበልኩ ክሳብ ሕጂ ጉህየ ኣለኹ። 
እንታይ ኰን ኣጉዲለ እኸውን! ገለ’ባ 
በሉኒ። 

ደላይት ምኽሪ ካብ ኣስመራ      
 
እዛ “story for children” ካብ 

እትብል “web sight” ዝወሰድናያ 
ዛንታ ምስ ኩነታትኪ እትዛመድ ኰይና 
ስለ እተሰመዓትና፡ ብዙሕ ከይተዛረብና 
እታ ዛንታ ክነካፍለኪ። 
  ፍዮና ኣብ ቤት ትምህርታ በዓልቲ 

ዝናን ውርይትን እያ። ሕጉስትን 
ንፍዕትን እውን’ያ። ምስ ነብሲ ወከፍ 
ተማሃራይ ጽቡቕ ዝዀነ ርክብን 
ምርድዳእን ኣለዋ። ፍዮና ከምኡ ዝበለት 
ተማሃሪት ንኽትከውን ብሃንደበት 
ዘጥረየቶ ክእለት ኣይኰነን። ካብ ግዜ 
ንእስነታ ኣትሒዛ ምስ  ዝዀነ ሰብ 
ሕያወይትን ምቕልልትን  ንኽትከውን 
ኣበርቲዓ ጽዒራ እያ።  ንኣብነት ኣብ 
ዕለተ ልደታ፡ ንብምሉኣቶም መማህርታ 
ዓዲማ ጽቡቕ እንግዶት ገይራትሎም። 
ንነብሲ ወከፍ ተማሃራይ በብግዜኡ 
ህያባት እናበርከተት ከም ዝቐርባን 
ዝሕጎሰላን  ገይራ። እንተ ዀነ ግን 
መሓዙት ስለ ዝበዝሑዋ ምስ ነብሲ 
ወከፍ ውልቀ መሓዛ እተሕልፎ ግዜ 
ውሑድ ኰነ። ካብ ካልኦት መማህርታ 
ዝበዝሑ ኣዕሩኽቲ ስለ ዝነበርዋ ግን 
ኣመና ሕጉስቲ ነበረት። 
ኣብ ዓለማዊ መዓልቲ ዕርክነት 

ኩሉ ነገር ተቐያየረ። ኣብ’ታ ዕለት 
ነብሲወከፍ ተማሃራይ ናይ’ታ ቤት 
ትምህርቲ፡ ንሰለስተ ኣመና ዝፈትዎም 
ናይ ልቢ ኣዕሩኽቱ ህያባት ከበርክት 
ነይርዎ። ኩላቶም ተማሃሮ ድማ 
ህያብ ከበርክቱን ክቕበሉን ብባህታ 

 ለባም፡ መስተውዓሊ፡ ካብ ነብሱ ሓሊፉ 
ጽቡቕ ናትና ዝደሊ፡ እንትርፎ ካብ ገዛኡ ናብ 
ስርሑ፡ ናብ ዘየድሊ ቀልባዕባዕ ዘይብል ሓጋዚ 
ስድራኡ፡ ለዋህ፡ ፈቃር፡ ንሰብ ክሕግዝ ብቕንዕና 
ዝብገስ፡ ዝምዕድ፡ ዝኣሊ. . . ዓርኪ ኣለና። ምስ 
ሓንቲ ብሕውነት ዝቐርባ ዝነበረ መሳርሕቱ፡ 
ኣብ ፍቕሪ ወዲቑ። ነዛ ቈልዓ ደጋጊሙ ሕቶ 
ፍቕሪ ምስ ኣቕረበላ ግን፡ ኣይተቐበለቶን። 
‘ከም ቀደምካ ሓው ኩነኒ’ ኢላ ኣቕቢጻቶ።  
ምኽንያት መእበይኣ እንተሓተትናዮ፡ ‘ሓንሳብ 
ኣብ ፍቕሪ ክኣቱ ኣይክእልን እየ፣ ሓንሳብ 
ንወጻኢ ክኸይድ እየ ዝደሊ’ ትብል፣ ሓንሳብ 
ድማ ከም’ዚ ዘይናይምብሳል ዋዒ እርእየላ 
ኢሉና። ዓርኪ ከም ዘይብላን ብሕውነታዊ 
መገዲ ክትከስሮ ከም ዘይትደሊን ከም ዝነገረቶ 
እውን ነጊሩና። ምስ ኣቕበጸቶ ‘ሕራይ ሓዊ 
ክዀነኪ እየ’ እንተ በላ’ኳ፡  ብልቢ ስለ ዘፍቀራ፡ 
ወግሐ ጸብሐ ንሳ ኰይና ሕልሙ። ማዕረ’ቲ 
ምሳና ዝነበሮ ዕላልን ጸወታን ናብ ዝንታን 
ጭንቀትን የምርሕ ኣሎ። ብወገንና ክነረድኦ 
ፈቲንና። ‘ሕራይ ክገድፎ’የ’ ይብለና። ግና 
ብልቢ ስለ ዘፍቅራ ምዃን ይኣብዮ። ኣብ 
ጽቡቕ ይኹን ሕማቕ ናታ ዝሳተፍ ከይዘከራ 
ዘይውዕልን እዩ።  መሓዛኣ ከይተረፈት ቁም 
ነገርን ጠባይን ናይ’ዚ ወዲ ተረዲኣ ደጋጊማ 
ሕቶኡ ክትቅበሎ መኺራታ። ግና ኣቕቢጻታ። 
ጸገም ናይ’ዚ ሓውና ተረዲእኩም ምኽሪ 
ወስ ኣብሉልና። እንተ ተኻኢሉ ሕራይ 
ትብለሉ መገዲ፡ እንተ ዘይተኻኢሉ ከኣ ካብኣ 
ዝናገፈሉ መንገዲ እንተሎ? ብልቢ እንፈትዎ 
ዓርክና እናተጎድአ ትም ክንብል ቅሳነት ስለ 
ዘይህበና። 

 F.T. ካብ ኣስመራ
ጸገም ናይ ዓርክኹም ተሰሚዕኩም 

ክትሕግዝዎ ብምብጋስኩም ኣዚና 
ነድንቐኩም። ብምሕዝነት ዝተቐራረቡ ክልተ 
ኣንጻር ጾታ፡ ኣብ ገለ እዋን ጋሻ ስምዒት 
ክቀላቐሎም ይኽእል እዩ። እዚ ድማ ሓዲኦም 
ወይ ክልቲኦም ናብ ፍቕሪ ገጾም ምስ 

ዝዝንብሉ እዩ።
ከም እምነትና፡ እታ ጓል (ተፈቃሪት) 

ስለ ዝጸልኣቶ ኣይኰነትን ፍቓደኛ ምዃን 
ኣብያ ዝብል እምነት ኣለና። ኣብ’ዚ መዳይ 
መጽናዕቲ ዘካየዱ ፈላጣት፡ ናይ ፈለማ ሌላ 
ናይ ክልተ ኣንጻር ጾታ፡ ንኣንፈት ጾታዊ ፍቕሪ 
ወይ ምሕዝነት  ወሳኒ ከም ዝዀነ የረድኡ። 
ብቕልል ዝበለ ኣዘራርባ፡ ሓንቲ ጓል ኣንስተይቲ 

ተውዛሕዛሕ ይብሉ ነበሩ።  ፍዮና 
ካብ’ቶም ብዙሓት ኣዕሩኽታ ሰለስተ 
ክትመርጽ ኣይተጸገመትን። 
ኣብ’ታ ዕለት ግን ኩላቶም 

ተማሃሮ ካብ ናይ ልቢ ኣዕሩኽቶም 
ህያብ ክቕበሉን ከለዉ፡ ፍዮና ህያብ 
ከይተቐበለት ወዓለት። ኣዝያ ጎሃየትን 
ሰዓታት ኣብ ብኽያት ኣሕለፈትን።  
‘ከመይ ኢሉ ከም’ዚ ይኸውን! እዚ 
ኩሉ መሓዙት ንኸጥሪ ዝገበርኩዎ 
ጻዕሪ ከንቱ ኰይኑ። ወላ ሓደ’ኳ ከም 
ናይ ልቢ ዓርኩ ዝቖጽረኒ ክሰኣን!’ 
እናበለት ኣስተንተነት። መማህርታ 
ከደዓዕሱዋን ከጸናንዕዋን ወዓሉ። ግና 
ወላ ሓደ ንነዊሕ እዋን ምስኣ ዝጸንሐ 
ኣይነበሮምን። 
እቲ ሽዑ ዘጋጠማ፡ ብርግጽ ፍዮና 

ንነዊሕ እዋን ክትገብሮ ዝጸንሐት 
እዩ። ምኽንያቱ ኣዕሩኽቲ ብምብዛሓ፡ 
ዝዀነ ካብኣቶም እኹል ግዜ ሂባቶ 
ኣይትፈልጥን። ምስ ነብሲ ወከፍ ሰብ 
ትስሕቕን ትመሓዞን ክነሳ፡ ምስ ወላ 
ሓደ ናይ ልቢ መሓዛ ክትከውን ከም 
ዘይከኣለት ኣስተብሃለት። ንዝዀነ ሰብ 
ከይትሓሚ ወይ ከይትኽዕብ ድማ 
ፈተነት።  ኣብ ነብሲ ወከፍ ተማሃራይ 
ኣተኩሮ ገይራ ብዙሓት ኣዕሩኽ 
ክተጥሪ እያ ጽዒራ። ናይ ብሓቂ 
ዕርክነት ንኽትምስርት ግን ንሱ ጥራይ 
እኹል ከም ዘይነበረ ኣስተብሃለት። 
ኣብ’ቲ ምሸት ናብ ገዛኣ ምስ ከደት፡ 

እናነብዐት ንኣደኣ ናይ ልቢ ዓርኪ 
ብኸመይ ከተጥሪ ከም እትኽእል 
ሓተተታ። 
“ክብርቲ ጓለይ ፍዮና” በለታ 

ኣደኣ፡ “ብፍሽኽታ ወይ ብውሑዳት 
ጥዑማት ቃላት ጥራይ ናይ ልቢ ዓርኪ 
ክትዕድግ ዝከኣል ኣይኰነን። ናይ ልቢ 
ኣዕሩኽ ከተጥርዪ እንተደሊኺ፡ ግዜን 
ፍቕርን  ክትህብዮም ኣለኪ። ንሓቐኛ 
ዓርኪ ኣብ ሕማቑ ይኹን ጽብቑ 
ወትሩ ኣብ ጥቓኡ ክትህልውሉ 
ኣለኪ’ እናበለት መዓደታ። ፍዮና “ኣነ 
ግን ናይ ኩላቶም ዓርኪ ኽኸውን እየ 
ዝደሊ” ክትብል ንኣደኣ መለሰትላ። 
“ክብርቲ ጓለይ፡ ንስኺ ተፈታዊት 

ቈልዓ ኢኺ፡ መሓዛ ከተጥርዪ እውን 
ዘጸግመኪ ኣይኰነን። እንተ ዀነ 
ግን ናይ ኩሉ ሰብ ዓርኪ ክትኰኒ 
ኣይትኽእልን ኢኺ። ንኹሉ ሰብ 
ዝኸውን ግዜ እውን የብልክን። 
ውሑዳት ሓቀኛ መሓዙት ጥራይ 
ኢኺ ከተፍርዪ እትኽእሊ፡ ምስ’ቶም 
ብዙሓት ክትላለዪን ክትጻወትን ጸገም 

ዘለዎ ኣይኰነን። ምስ ብዙሓት ጥቡቕ 
ምሕዝነት ክትምስርቲ ግን ዝከኣል 
ኣይኰነን. . .’ እናበለት መዓደታ።  
ካብ’ታ ዕለት ንደሓር ፍዮና ባህሪኣ 

ብምቕያር ውሑዳት ሓቀኛ መሓዙት 
ከተጥሪ ወሰነት። ኣብ ዓራታ ኰይና ድማ 
እንታይ ክትገብር ከም ዘለዋ ኣሰላሰት። 
ወላዲታ ንዓኣ ብዛዕባ እትገብረላ ጽቡቓት 

ነገራት ኣሰላሰለት። ኣደይ - ኣነ ዘይፈትዎ 
ተግባር ኣይትፍጽምን፡ ኣብ ጸገመይ 
ወትሩ ትሕግዘኒ፡ በደል እንክትፍጽም 
ይቕረ ንኽትብለለይ ድሕር ኣይትብልን፡ 
ኣመና ተፍቅረኒ፡ እኹል ግዜ ትህበኒ. . . 
ጸብጸበት። ሓቀኛ ምሕዝነት ከምኡ ከም 
ዝደሊ ብዘስተውዓለት ድማ ሩፍ ኢላ 
ደቀሰት። 

እንፈትዎ ዓርክና ኣብ ጭንቂ ኣሎ
ከተፍቅር ከላ፡ ብርግጽ ኣብ’ቲ ወዲ ተባዕታይ 
ባህ ዝብላ’ሞ ክትረኽቦ እትሃርር ነገር ኣሎ። 
መልክዕ፡ ባህሪ፡ ሓልዮት፡ ዕላል፡ ዝና፡ ገንዘብ 
ወይ ካልእ ነገራት ክስሕባ ይኽእል። ነቲ 
ደስ ዝብላ ነገራት ሃረር እናበለት ድማ፡ 
መመሊሳ ኣብ ፍቕሪ ክትጥሕል ትኽእል። 
ብፍቕራዊ ዓይኒ ከይጠመተት ምስ ወዲ 
ተባዕታይ እንተ ቐሪባ፡ እቶም ንጾታዊ ፍቕሪ 
ክስሕብዋ ዝኽእሉ ጽባቐታት ናይ ወዲ 
ተባዕታይ ከም ንቡር ክትርእዮም ትኽእል። 
ሕውነታዊ ርክብ እንተ መስሪታ፡ ምናልባት 
ከም’ቲ ኣብ ናይ ስጋ ሓዋ ዘለዋ ኣረኣእያ 
ክህልዋ ይኽእል። ስለ ዝዀነ ድማ፡ እቲ 
ንሱ ዘርእያ ሓልዮትን ሓገዝን ልክዕ ከም’ቲ 
ሓዋ ዝገብረላ ከም ንቡር (for granted) 
ክትሓስቦ ተኽእሎ ኣሎ። ብኻልእ መዳይ 
እውን ጓል ኣንስተይቲ ካብ መሓዝኣ 
ዘይትሓብኦ፡ ካብ’ቲ ብፍቕሪ እትጥምቶ 
ወዲ ተባዕታይ ግን ክትሰትሮ እትደሊ 
ገለ ገለ ምስጢራት ኣለዋ። ዓርክኹም 
ከም ናይ ቀረባ መሓዛኣን መማኽርታን 
መጠን ብዙሕ ኣፍቃሪ ክፈልጦ ዘይግባእ 
ምስጢራት ኣካፊላቶ ክትከውን ትኽእል። 
ስለ ዝዀነ ድማ ካብ ንፍቕሪ ንሕውነት 
ከተቐድም ትመርጽ።  እዚ ንብለሉ ዘለና 
ምኽንያት ተፈቃሪት ንዓርክኹም ሕራይ 
ዘይምባላ፡ ካብ’ዚ ዝተጠቕሰ ዝብገስ ክኸውን 
ይኽእል’ዩ ዝብል ግምት ስለ ዘሕደርና 
ኢና።          
ስለ’ዚ ዓርክኹም ነዚ ኣብ ግምት 

ብምእታው ኣብ ውሳነ ክበጽሕ ንምዕዶ። 
ብኻልእ ወገን ሕውነታዊ ፍቕሪ ናብ ጾታዊ 
ፍቕሪ ኣብ ምቕያር’ውን ክዕወት ይኽእል 
እዩ። ካብ ዝተፈላለዩ ነዚ ክስተት ዝምልከቱ 
ጽሑፋት ተወኪስና ብዝረኸብናዮ ሓበሬታ፡ 
ወላ’ኳ ኣብ ኩላተን ደቂ ኣንስትዮ ከም 
ዝሰርሕ ውሕስነት እንተዘየለ፡ ገለ ካብ’ቲ 
ማዕዳ ወስ ክነብለሉ። 

-	
ካብ ሎሚ ንንየው ፍልይ ብዝበለ ኣረኣእያ 
ምእንቲ ክትርእየካ፡ ፍሉይ ኣቀራርባ 
ጀምር።  ናይ መሓዙት ዘይኰነ ናይ 
ፍቑራት ዝመስል ቃላት ተዛረባ። ‘ምሳኺ 
ክህሉ ከለኹ እዛ ዓለም ካልኣይቲ ጸሓይ 
ዝተወሰኸታ ኰይኑ’ዩ ዝስመዓኒ፡ ድምጽኺ 

ናፊቐዮ ቀንየ. . .” ዝኣመሰሉ ናይ ፍቕሪ 
ቃላት ተጠቐም። 
-	

 ካብ ዝሓለፈ እዋናት ንላዕሊ ዓይና ጠምታ። 
ብዓይኒ ኣብ እትራኸቡሉ እዋን ንነዊሕ እዋን 
ቀው ኢልካ ጠምታ። ብሕማቕ ኣጣምታ 
ኣይትጠምታ። 
  
- ሓደ ሓደ እዋን ናብ መዘናግዒ ቦታታት 

ንኽትከዱ ሕተታ። ገዛእ ርእስኻ ኹን፣ 
ብቓላት ከተታልላ ኣይትፈትን። ምሳኻ ኣብ 
እትህልወሉ እዋን ብዕላል፡ ናእዳን ካልኦት 
ጽቡቓት ነገራትን ሕጉስቲ ከም እትኸውን 
ግበራ። ኣይተጸምዋ። ‘ምሳኺ ብሕት 
ኢለ ከዕልል ደስ ስለ ዝብለኒ’የ ቆጺረኪ፡ 
ምሳይ እንተለኺ. . .’ ዝኣመሰሉ ካብ ናብ 
ምሕዝነት ናብ ጾታዊ ፍቕሪ ዝቐርቡ ቃላት 
ኣዘውትር።  
- ክሳብ ዝተወሰነ እዋን ወትሩ ኣብ 

ጥቓኣ ወይ ምስኣ ኣይትሃሉ። እቶም ካባኻ 
እትረኽቦም’ሞ፡ ግን ከኣ ከም ውሁብ ወይ 
ቀሊል ገይራ እትወስዶም ነገራት ንኽትናፍቖም 
ዕድል ሃባ። ክሳብ ክንደይ ጽቡቓት ከም ዝዀኑ 
ሽዑ ከተስተብህለሎም’ያ። እዚ ክንብል ከለና 
ግን ኣብ ጸገማ ረሓቓ ማለትና ኣይኰነን።  
- ‘ምሕዝነትና ክኸስሮ የብለይን’ እናበልካ 

ዝስመዓካ ካብ ምዝራብ ኣመና ኣይትፍራህ። 
ምኽንያቱ እንተ ዘይሰለጠካ፡ ካብ ቃንዛ ፍቕሪ 
ንኽትገላገል ካብኣ ክትርሕቕ ስለ ዝዀንካ። 
- ሓው ክትኰና ከም እትኽእል ጥራይ 

ዘይኰነስ፡ ሰብኣይ ክትኰና ከም እትኽእል 
እውን ኣርእያ። ኣመና ሕግብግብ ኣወግድ። 
ከም’ቲ ብመሓዛኣ ገይርካ ዝለመንካያ፡ 
ብኻልኦት ሰባት ገይርካ ኣይትሕተታ። 
ብኣዋጅ ንፍቕሪ እትዕደም ጓል ከም ዘየላ 
ኣስተውዕል።  
 እንተኣቕቢጻ ግን፡ ካብ ዘለኻዮ ቃንዛ 

ፍቕሪ ንኽትገላገል  እንተተኻኢሉ ካብኣ 

ምርሓቕ፡ እንተ ዘይተእኻኢሉ ድማ ፍንትት 
ምባል ከድልየካ’ዩ። 
ብዝተኻእለካ መጠን ንገዛእ ርእስኻ ብስራሕ 

ጽመዳ። ኣብ ግዜ ዕረፍትኻ ምስ ኣዕሩኽትኻ 
ተዘናጋዕ። በይንኻ ኣብ ጽምዋ ኣይትሃሉ። 
ፍቕሪ ኣብኣ ጥራይ ከም ዘይተወደአ ድማ 
ሕሰብ። ሰሰናዩ ንምነየልካ።     

ብዙሓት ዝመሓዙተይስ ሓደ’ኳ. . .  

ዳሃብ
 ዳዊ

ት - 
ቤተል

ሄም ታደሰ

ምልክታ
ሃገራዊ ኮርፖረሽን መድሕን ኤርትራ ናይ ብርኪ ማሕበር  ንኩሎም ነባራትን ሓደስትን ወነንቲ ብርኪ 

ኣብ 10ይ ስሩዕ ሓፈሻዊ ዓመታዊ ኣኼባ ወነንቲ ብርኪ ንኽሳተፉ ይጽውዕ።

ቦታ፣-  ሆቴል ኣስመራ ፓላስ  - ( ኣዳራሽ ሰላም )
ዕለት፣- 7 ሰነ 2014

ሰዓት፣- 7:45 ቅድሚ ቀትሪ - ምምዝጋብ ወነንቲ ብርኪ
	 8:30 ቅድሚ ቀትሪ - ምጅማር ኣኼባ  
        
ንድፊ ኣጀንዳ 
1. ምጽዳቕ ንድፊ ኣጀንዳ

2. ምምዛዝ ኣባላት ኣዳለውቲ ውሳኔ ኣኼባ

3. ምጽዳቕ ደቓይቕ ናይ ሕሉፍ 9ይ ስሩዕ ዓመታዊ ኣኼባ

4. ኣብ 9ይ ስሩዕ ዓመታዊ ኣኼባ ዝተላዕሉ ነጥብታት

5. ጸብጻብ ንጥፈታት ሃ.ኮ.መ.ኤ

6. ጸብጻብ ናይ ቦርድ

7. ጸብጻብ ናይ ዓመተ 2013 ሕሳብን ምምቕራሕ መኽሰብን 

8. ምምዛዝ ኦዲተራት

9. ምርጫ ኣባላት ዲሪክተራት ቦርድ 

10. ካልእ ክዝተየሉ ዘለዎ ኣርእስቲ

11. ምውሳን ዕለትን ቦታን ናይ መበል11 ስሩዕ ኣኼባ ወነንቲ ብርኪ

 ንኣኼባ ዝምልከቱ ሰነዳት ካብ 3 ሰነ 2014 ጀሚሩ ካብ ቤት ጽሕፈትና ክውሰድ ይከኣል።

እቶም ብኣካል ክሳተፉ ዘይክእሉ ወነንቲ ብርኪ ናይ ውክልና ቅጥዒ ካብ ቤት ጽሕፈትና ወይ ካብ 
መርበብ ሓበሬታና www.nice-eritrea.com ወሲዶም ድሕሪ ምምላእ ክሳብ 6 ሰነ 2014 ኣብ ዘሎ ግዜ 

ክልእኩልና ነዘኻኽር።

ሃገራዊ ኮርፖረሽን መድሕን ኤርትራ ናይ ብርኪ ማሕበር
ብትእዛዝ ዲረክተራት ቦርድ

ንጽባሕ ቀዳምን ሰንበትን ኣብ ሲነማ ኢምፔሮ

ዞባ ዓንሰባ ከረን

ታዳዊስ ተኽላይ ዘርአ ምባል 
ተሪፉ፡ ታዴዎስ ተኽላይ ዘርአ ተባሂሉ 

ይተኣረመለይ ስለዝበለ፣ ዝቃወም እንተሎ፡ 
ን17/6/14 ኣብ ቤ/ፍ ይቕረብ።

ኮማዊ ቤት ፍርዲ 
ከባቢ 02 ከረን

ወ/ሮ ትዕግስቲ ኢሳቕ ደብረጼን በዓል 
ቤተይ መርሃዊ በረኸትኣብ ገብረእየሱስ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ድማ 
ኣብ ቀዋሚ ኮነ ተንቀሳቓሲ ንብረት  
ወረስቲ ምዃኖም ይረጋገጸሎም ስለዝበላ፣ 

ዝቃወም እንተሎ፡ ን16/6/14 ኣብ ቤ/ፍ 
ይቕረብ።

ገነት ሰጊድ ንጉሰ ፡ ኣቦናን ኣደናን 
ስለዝሞቱ፡ ኣነ ምስ 5 ኣሕዋተይ ኣብ 
ዝንቀሳቐስን ዘይንቀሳቐስን ንብረት 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን14/6/14 ኣብ ቤ/ፍ 
ይቕረብ።

ወ/ሮ ኣስቴር ተስፋማርያም ፍጡር፡ 
ክሱስ ኣቶ ኣብይ ኣርኣያ ዘርኦም ኣብ 
ልዕሌኻ ናይ ሓዳር ክሲ መስሪታ ስለዘላ፡ 
ን16/6/14 ኣብ ቤ/ፍ ቅረብ። ምስ 
ዘይትቐርብ ቤ/ፍ ውሳነ ክህብ ምዃኑ 
ይሕብር።

ዞባ ደቡብ ደቀምሓረ

ኣልማዝ ወልደየውሃንስ ኣስፍሃ ምባል 
ተሪፉ፡ ኣልማዝ ወልደየሱስ ኣስፍሃ 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን9/6/14 ኣብ ቤ/ፍ 
ይቕረብ።

ገብረሚካኤል ሃይለ ተላ ምባል 
ተሪፉ፡ ገብረሚካኤል ሓየለ ተላ ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን9/6/14 ኣብ ቤ/ፍ ይቕረብ።

ለተኺዳን ሓጎስ ዘርኡ ምባል 
ተሪፉ፡ ለተኪዳን ሃንስ ዘርኡ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን18/6/14 ኣብ ቤ/ፍ ይቕረብ።

Job Title 
& number 
required

Training Clerk (01)

Duties & 
Responsibilities

Provide a professional clerical function to support colleagues in ZMSC 
Training Services in the delivery of development and training. Responsible 
for inputting accurate and current information into the electronic training 
database. Ensure that correspondence and other information is appropriately 
electronically filed and that the electronic files are kept up to date and reminder 
systems are operated. Process enquiries (whether via e-mail, phone or paper) 
and respond directly to straightforward queries within the boundaries of the 
post. And as per Job Description.

K n o w l e d g e 
& Skill 
Requirement

Ability to work independently and perform clerical assignments with 
moderate direction. Ability to read, comprehends, explain, and apply written 
procedures. Ability to recognize differences among data, facts, objects, or 
material. Ability to compare data from two or more sources for accuracy 
and completeness. Ability to operate office equipment. Ability to greet 
visitors, answer the phone and answer or refer incoming inquiries from the 
public. Ability to perform complex data entry tasks. Working knowledge 
of MS Office Suite software and the use of computer systems. Ability 
to follow oral and written instructions. Working knowledge of business 
practices, correspondence and typing formats, including correct English 
Grammar, spelling, and punctuation. Working knowledge of filing and record 
keeping systems.

Education High School Diploma
E x p e r i e n c e 
Required 5 years of experience performing duties related to office or clerical support.
P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

Job Title 
& number 
required

Mechanical Trainer (01)

Duties & 
Responsibilities

Delivery of Mechanical and Process Equipment Maintenance Training in 
accordance with published training schedule. Conduct of assessments to 
determine the competence of trainee’s and delegates. Preparation of trainee 
progress reports as required. Ensure all assessments are valid and reliable. 
Liaison with Managers, Training Coordinators to ensure all training activities 
are coordinated and conducted in accordance with agreed schedules. And as 
per Job Description

K n o w l e d g e 
& Skill 
Requirement

Proficient in Microsoft Office Application. Able to handle challenging 
tasks/assignments under pressure. Have a passion for learning and training/
teaching. Dedicated, confident, able to multi-task, independent, creative. 
Good communication, interpersonal, presentation & negotiation skills. Able 
to work long/ flexible hours when required.

Education Diploma/ Degree in Mechanical Engineering, Advanced Certificate in 
Training and Assessment (ACTA) is preferred

E x p e r i e n c e 
Required

At least 3 years of relevant experience in an open pit mining industry is preferred 
Proficient in the Maintenance of Pumps, Compressors and other Process 
Plant Equipment

P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

Job Title 
& number 
required

Safety Superintendent (01)

Duties & 
Responsibilities

Meet safety goals and objectives; ensure compliance with company 
safety policies and procedures and relevant Eritrean regulations. Actively 
promote safety awareness amongst ZMSC employees and contractors.  
Identify and analyze emerging trends in safety which will affect ZMSC 
operations and present recommended strategies for intervention. Lead and 
influence change initiatives and their effective implementation in the work 
environment, whilst maintaining a consistent approach. Developing and 
implementing a company health and safety plan. And as per Job Description.

K n o w l e d g e 
& Skill 
Requirement

Integrity, Professionalism and Emotional Intelligence. Excellent knowledge 
about safety regulations. Being able to effectively manage time. Strong 
written and spoken communication. Problem solving skills. Teamwork 
abilities. Computer literacy Power Point, Word and Excel. Ability to work 
with high accuracy levels. Data analysis and computational skills. Significant 
experience in coaching, mentoring and management of OHS personnel.

Education University Degree in Social Sciences preferably in Health Sciences and 
Safety and Risk Averter Management or related.

E x p e r i e n c e 
Required 3 to 5 years experience as Health and Safety Supervisor.
P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

Job Title 
& number 
required

Safety Officers (02)

Duties & 
Responsibilities

Establish short term programs, and strategies using information obtained from 
daily visits and daily incident statistics to create a safe working environment. 
Ensure smooth running of the Koka Gold Mine safety management system 
utilising own initiative and knowledge. Advise Management, Supervisors and 
Health and Safety Committees on the development and implementation of the 
various aspects of safety programs / systems and any other matters pertaining 
to the health and safety of workers. Conducts routine inspection of the work 
area. And as per Job Description.

K n o w l e d g e 
& Skill 
Requirement

Ability to communicate fluently in English and Tigrigna. Strong written and 
oral communication skills. Reliable, responsible and dependable and fulfilling 
obligations. Personable and approachable. Ability to reach resolution to 
complex and unusual problems involving various stakeholders. Ability to 
work with and positively influence people. Must be able to work and perform 
under pressure. Must know how to use MS Office.

Education
Minimum Secondary School. 
Diploma in Occupational Health & Safety.  Completed a building 
apprenticeship.

E x p e r i e n c e 
Required

At least 3 years’ experience working as a Health & Safety Professional. 
Preferably having experience with a mining or exploration company. 
Holding of valid driver’s license.

P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

Job Title 
& number 
required

Environmental Officer (01)

Duties & 
Responsibilities

Minimize financial and legal risks to the organization associated with 
environmental aspects. Maintain an integrated Environmental Management 
System for the organization. Provide an environmental advisory service. 
Environmental impact assessments like Air Quality Management and Waste 
Management. And as per Job Description.

K n o w l e d g e 
& Skill 
Requirement

Integrity, Professionalism and Emotional Intelligence. Knowledge about 
safety regulations. Being able to effectively manage time. Strong written 
and spoken communication. Problem solving skills. Teamwork abilities. 
Computer literacy Power Point, Word and Excel. Ability to work with high 
accuracy levels. Data analysis and computational skills.

Education University Degree in Social Sciences preferably Environmental or Public and 
Cultural Management or related.

E x p e r i e n c e 
Required At least 2 to 5 years experience as a Environmental Officer.

P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

Job Title 
& number 
required

Health, Safety and Environmental (HSE) Admin Assistant (01)

Duties & 
Responsibilities

Reviewing all incident reports, compiling and analyzing monthly statistics. 
Providing orientation on the Occupational Health and Safety program to new 
team mates. Participating, or leading, related task forces and committees. 
Assisting in the administration and further development of HSE Policy, 
Manuals, Standards, Procedures, and Safe Work Practices. Maintaining 
a system for recording, reporting and investigating injuries, accidents and 
dangerous occurrences. And as Job Description.

K n o w l e d g e 
& Skill 
Requirement

Strong administrative and organizational skills and ability to prioritize and 
handle multiple functions. Strong Microsoft Office, Word, PowerPoint, and 
Excel skills. Strong communication skills, oral and written, interpersonal 
communications, tact, good judgment, analytical skills. Excellent presentation 
and facilitation skills. Ability to work independently on own initiative 
with minimal supervision. Ability to interpret and apply safety legislation 
and policy. Ability to analyze customer needs and make recommendations 
based on sound business knowledge and commercial acumen. Ability to 
work as part of a small team within a larger organization. Ability to respond 
positively to change and maintain flexibility. Understanding of and ability to 
maintain confidentiality. Demonstrable enthusiasm for working with a varied 
client group with an understanding and awareness of the diverse culture of 
the organization. Ability to work under pressure and maintain a positive 
demeanor.

Education Diploma in Social Sciences preferably Health or Secretarial Sciences.

E x p e r i e n c e 
Required

Over 3 years office administration and/or office support experience 
Prior experience managing a safety program

P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

Job Title 
& number 
required

Chinese - English Translator

Duties & 
Responsibilities

Interpreting on company internal meetings, external communications or 
other official occasions. Assist the management staffs in different matters 
and build up a fine relation with local employees. Translation on technical 
and commercial documents. Calibrating English-Chinese or counter side 
translated documents.

K n o w l e d g e 
& Skill 
Requirement

Ability to communication in English and Chinese. Strong written and oral 
communication skills. Strong relationship building skills. Ability to reach 
solution to complex and unusual problems involving various stakholders 
and departments. Computer software: MS Office. ability to work with and 
positively influence to other team. Proven capacity to deliver on plans and 
commitments.

Education College diploma with strong language skil in writing and speaking.

E x p e r i e n c e 
Required at least 3 years related experience in translating and project working.

P h y s i c a l 
Requirement

To be able to pass a full Doctor’s examination.  
To be available to work in accordance with ZMSC rosters.

General Information and other requirements: Place of work: Asmara and Zara Site, based 
on the nature and assignment of work. Occasional assignment to other locations. Salary: As per 
Company scale.

Additional Requirement for nationals: Having fulfilled his/her National Service obligations and 
provide evidence of a release paper from the Ministry of Defense. Having finished registration 
and duty performing for the National Army, and present the release paper or registration card 
issued by National Army. Provide a Clearance paper from office of the Eritrean Police and present 
Medical Certificate from Hospital. Present Clearance paper from the current/last employer. Only 
short listed applicants would be considered as potential candidates for an interview. Application 
documents will not be returned back to the sender and/or applications should be sent through the 
Post Office. Deadline for application: 10 days from the day of publication in the News paper.

Address: Please mail your applications to: ZARA MINING SHARE CO. P. O. Box 2393. Asmara, 
Eritrea.

Note to Eritrean applicants: Please send a copy of your application to: Ministry of Labor and 
Human Welfare, Department of labor, P.O. Box 5252, Asmara, Eritrea.

ብንያም ፍስሃጽዮን

መበል 13 ክፋል

ተዅላ ከተማ
ተዅላ ከተማ፡ ኣብ 2004 ሃማመተኤ ብስም ዋሪ ፕሮዳክሽን ኣብ ዝዓደሞ ናይ ፊልም ጽሑፋት(script) 

ዉድድር፡ ኮሎኔል ብዝብል ኣርእስቲ ቀዳመይቲ ዝወጸት ስራሕ’ያ።

ንጽባሒቱ ንግሆ ኣቶ ዘርእዝጊ ኣብ 
እንዳ ነጥሪ ምስ ተረኽበ ብዘይካ 

ብርኽቲ ንግሆ ተሲኡ ስራሑ ዝዓምም 
ሰብ ኣይረኣየን። ‘ኣየ በዓል እዚአን ኣብ 
ሓዳረን ከመይ ምኾና’ ብዕድል ብርኽቲ 
እናሓዘነ ኣሰላሰለ። ናብ ሳሎን ከምርሕ 
እንከሎ ብዛዕባ ሰራሕተኛ ናይ ነጥሪ ካብ 
ምሕሳብ ኣይተገላገለን። ብርኽቲ ግና 
ካብቲ ናቱ ስምዒት ዝፍለ ወረ ኣንጻር 
ክትብሎ ትኽእል ሓሳብ’ያ ኣብ ዉሽጣ 
ተጋማድሕ ነይራ። ንተስፋዝጊ’ዉን 
ከም ጽርዳ ገይራ’ያ ትጥምቶ ነይራ። 
ዝሰምዓትሉ ስለ ዝነበራ ‘መጸ ድማ እዚ 
ሓርገጽ!’ ዝብል ዝሕንሕን ስምዒት 
እናንጸባረቐት’ያ ማዕጾ ከፊታቶ። 
“እንታይ ደኣ ንግሆ መጺእካ?’’ ዝብል 
ሕቶኣ ድማ ንዝቐሓረ ከርሳ ዘንጸባርቕ 
ነበረ። ናይ ልባ ኣብ ልባ ገይራ ህድእ 
ክትብል’ኳ እንተፈተነት ዘርእዝጊ ግና 
ፈሊጥዋ። እቶም ከም ዘይተበርሃ ዝገልጹ 
ኣዒንታ’ዉን ክሕግዝዋ ኣይከኣሉን። 
ጽልምን እናፍሰሱ’ዮም ንዘርእዝጊ 
ዝጥምትዎ ነይሮም። ኣቱም ትብል 
ከም ዘይነበረት ቀልጢፋ’ያ ናብ ኣታ 
ሰጊራ። ኣቶ ዘርእዝጊ እቲ ምኽንያት 
ስለ ዘይፈልጦ በቲ ናይ ሽዑ ኣጋጣሚ’ዩ 
ጠሚትዋ። ኣብ ሓደ እዋን ብድሕሪኣ 
ብሕማቕ ከም ዘልዓላ ኣበይ ኢልዎ። 
ኣብ እዝኒ ብርኽቲ ዝበጽሐ ዒደር ዘረባ 
ሳዕቤን ናይቲ ብርኽቲ ዝነበረቶ ምዃኑ 
ኣፍልጦ የብሉን። ብርኽቲ ኣብ ከብዳ 
ዘቐመጠቶ ሓያል ቂም ከም ዝነበራ 
ንሳ ጥራይ’ያ ትፈልጥ። ‘ወይ ጉድ!’ 
ትሕንሕን ንሰለስተ መዓልቲ ድቃስ 
ዝኸልኣ ዘረባ ክትዝክር እንከላ።
ነጥሪን ዘርእዝጊን ኣብ ሳሎን 

ተቐሚጦም ኣብ ዘዕልሉሉ ዝነበሩ 
ኣጋጣሚ ንሳ ድማ ካብ’ቲ ዝነበርዎ 
ክፍሊ ከይረሓቐት ኮረድዮ ተጻራሪ 
ነበረት። ኣብ ከምኡ ኣጋጣሚ እንከላ’ዩ 
ድማ ናብ ማዕጾ ብገርሃ ጽግዕ ምስ በለት 
ሓደ ንኣቓልቦኣ ዝሰሓበ ዕላል ጸሚዱ 
ዝሓዛ። ኣቶ ዘርእዝጊ ስማ ክጠቅስ 
ምስ ሰምዓቶ ምጽርራይ ኣቋሪጻ ጽን 
ክትብል ተገደደት። ጻዕዳ ሕሜታ’ያ 
ሰሚዓ።“ምምርዓዉ ካብ ኣበኻ ኣቢልካ 
ኣቢልካ ኣብዛ ኣብ ቤትካ ዘቐመጥካያ 
ኣይ ሰብ ኣይ ብዕራይ ከይትወድቕ’የ 
ዝስከፈልካ። ዘባል ነብሳ’ኳ ምስ ቀጠነት 
ዝመዓራረ እንተኾነ ዘባል ኣዒንታ 
ግና ቈልዑ ከሰንብደልካ’ዩ።’’ ብምባል 
ዘየደቅስ ዘረባ ኣብ እዝና በጺሑ።
ብርኽቲ ድሕሪ’ዚ ንኣበራ ጠቒሱ 

ዝተዘርበ ዘረባ ንኣቶ ዘርእዝጊ ከም 
ሰብ ክትርእዮ ኣይከኣለትን። ‘እንታይ 
ክብረት ኣድልይዎ ኸኣ’ዩ እዚ’ ትብል 
ገጹ ክትርኢ እንከላ። እታ ዝተራኸቡላ 
ንግሆ’ዉን ገጹ ምስ ረኣየት ክትል 
ንዝበላ ሕርቃን ምጻር ስለ ዝሰኣነት’ያ 
ብነገር ዝተቐበለቶ።
“ኢሂ’ሞ?’’ በለ ዘርእዝጊ’ዉን ካብኡ 

ኣይትሕለፍ ዝብል ስምዒት ዝሓደሮ 
ክመስል። “እንታይ ቀሪጹኪ ኣብ 
ድላየይ እንተመጻእኩ! ዋና ከምኡ 
ዘይበለስ ንስኺ!’’ ንነገር ከም ዝተዳለወ 
ዝሕብር ድርቅናኡ ኣስሚዑ ኣብ 
ቅድሚኣ ተገተረ። “ወይለከ! ከምዚ 
ምስ ረኸቡ እባ’ዮም ተሓጓሚ እንከሎ 
ተሓዚ . . . ዝበሉ።’’ ኣብ ክሳድ 
ክሳድ ጸኒሑ ኣፋ ሓቲማ ከም ትደርቕ 
ገበራ።። ብርኽቲ ዝሃበቶ ግብረ መልሲ 
ኣይነበራን። ኣቶ ዘርእዝጊ ሃንደበት’ዩ 
ኮይንዋ። “ከስተብህለልኪ እኳ’የ ቀንየ።’’ 
ወሰኸ። ናይ ብርኽቲ ስምዒት ደንጉዩ 
ከም ዝተረድኦ ዘረጋግጽ ግብረ መልሲ’ዩ 
ነይርዎ። ብዙሕ እዋን ተጠርዚዛን 
ተማእዲዳን ክትምልሰሉ እንከላ ይርደኣ 

ኣይነበረን። ብርኽቲ ሕርቃና ክትጸዉር 
ስለ ዘይከኣለት ነብሳ ብዝድርቢ ስምዒት 
እናተነነወት ናብ ክሽነ ኣምርሐት። 
“ሓሰማ! ሓሰማ’ወ ሓሰማ!’’ ኣቶ 
ዘርእዝጊ ስለ ዘይዐገበ ብጸርፊ ኣፋነዋ።
“ኣንታ ሰብኣይ ምስ መን ኢኻ?’’ 

ካብ መደቀሲኡ እናተማጣልዐ ዝወጸ 
ነጥሪ በርበረ ዝመሰላ ኣዒንቱ ተኸለሉ።
“ምስዛ ሰራሕተኛኻ’ምበር ምስ መን 

ደኣ! ኣነ ንዓኻ’ምበር ንዓኣ ደልየዶ 
መጺአ’የ!’’ ናብቲ ብርኽቲ ዝኸደትሉ 
ኣንፈት እናጠመተ መለሰ። “እንታይ 
ደሊኻ መጺእካ ክትብለኒ?’’
“እዋእ!’’ ብርኽቲ፡ 

ዘርእዝጊ ክዛረብ 
ምስ ሰምዓቶ፡ 
ካ ብ 

ክሽ ነ 
ቦ ሎ ኽ 
ኢላ ወጸት። 
“ኣነ ደቂሱ’ዩ 
ዘሎ’ምበር እንታይ 
ደሊኻ መጺእካ 
ኢለካ?’’ ተሰልበጠቶ 
ኣቐዲማ ዝተዛረበቶ ዘረባ ነጥሪ 
ከም ዘይሰምዓ እናተኣማመነት።
“ስራሕኪ ዘይትገብሪ ኣንቲ!’’ ነጥሪ 

ንእለት ክገንሓ ተሰምዐ። ብርኽቲ 
ኣይደንጎየትን ናብ ኲሽነኣ ተመልሰት። 
“ንስኻኸ ምስ መዛርብትኻ ዘይትዛረብ!” 
ድሕሪ ምባል እናንጸርጸረ ናብ 
ሳሎን ኣተወ። “ከምኡ ገይርካ ድማ 
ኣይትድሃላ። ከይትቐንእ እምበር ሓደ 
ሓደ ግዜ መዝሓል ጎነጽ ከም ትኾነኒ 
ክትፈልጥ ኣለካ። ሰበይቲ ዘይብሉ 
ሰብኣይ ጸልማት እንተወዲቕዎ ዝመርጾ 
የብሉን።” 
“ኣንታ እንታይ ኢኻ ትብል?’’ ኣቶ 

ዘርእዝጊ ዝገረሞ መሰለ። እቲ ዘረባ 
ርእሱ ክሕዝ’ዩ ቀሲብዎ። “ሓቃ እንድያ 
ደኣ ክትደፍረኒ። ስረኻ ዝፈታሕካ ነጥሪ 
ክተጉባዕብዓለይ እንድያ ትርኢ ዘላ። 
እምበኣር እቲ ዝበልክዎስ ክኸዉን 
ተቓሪቡ።’’
“ዘርእዝጊ፡ ሰብ እኳ’ያ! ሰብኣይ ከኣ 

ትፈልጦ ኢኻ. . .” ከይቀጸለ ሰሓቐ። 
“ኣቦይ፡ ሰብኣይ ኣብ ባይቶ’ምበር ኣብ 
ሰበይቲ ስረ የብሉን ይብል ነይሩ።’’
“ኣይተጋገዩን! ብዝኾነ ምእታዉሲ 

ኣቲኻያ ኣለኻ መዉጽኢ ይሃብካ።’’
“ሓሳዊ!’’ በለ ነጥሪ ገጹ ኣሲሩ። 

“እናተፋለጥና መንነትና ምሕባር 
ኣየድልየናን’ዩ’ በሎ ተመን ንኸምኡ 
ተመን። ኣቶ ዘርእዝጊ ንሕና’ዉን 
ሰባት ንኹን’ምበር እቲ ተመን ዝበሎ 
ይምልከተና’ዩ። ቀልጢፍካ ግዳ ናብ 

ጉዳይካ እቶ።’’
***

ልቢ ኣፍቃሪቱ ከይጎድእ ኢሉ’ውን 
ስምዒቱ ክቆጻጸር ኣይከኣለን። ፋኑኤል 
ዝወደቖ ድቦላ ንህላወኡ ይፈታተኖ’ዩ 
ነይሩ። ኣብቲ ኣጋጣሚ ድማ ካብ 
ኣፍቃሪቱ ዘይተጸበዮ ግብረ መልሲ ስለ 
ዝሰምዐ’ዩ ንብዓቱ ክቆጻጸር ዘይከኣለ። 
‘ነጥሪ ክወሓሰካ ኣይኽእልን’የ ኢሉካ’ዩ’ 
እ ያ ኢላቶ ሚካያ። ‘እዋይ 

ኣነ!’ ተጸለለ። ጣዕሳ 
ዘበገሶ ምስትምሳል 
ኣብ እእምሮኡ 
ከም ንፋስ ሓጋይ 
ይ መ ላ ለ ስ 
ነ በ ረ ። 
“ ኣ ታ 

ፋ ኑ 

ከ ም ኡ 
ገ ይ ር ካ 

ኣይተስተማስል! ንሱ 
እንተኣበየ ዝወሓሰካ ትስእን ዲኻ?’’ 
ሚካያ ናይ ኣፍቃሪኣ ምስትምሳል 
መበገሲኡ ስለ ዘይትፈልጥ ከተጸናንዖ 
ፈተነት። ግና ንሳ’ዉን ካብ ምንባዕ 
ኣየቋረጸትን።
“እሞ ካልእ እንተተረፎ ክወሓሰኒ 

ኣይክእልን?’’ ርእሱ ነቕነቐ ፋኑኤል። 
ናይ ነጥሪ ተንኮል እናሓደረ’ዩ ዝበርሃሉ 
ነይሩ። ደጋጊሙ ክሓስቦ እንከሎ 
ኣእምሮኡ ይናወጽ። ‘እንታይዶ 
በዲለዮ’የ?’ ይብል ምስ ነብሱ። ካብ 
ባዶ ተበጊሱ ዝብድሎ ዝነበረ ኮይኑ 
ይስመዖ ኣይነበረን። ‘ከይተረድኣኒ ደኣ 
ገለ ገይረዮ ከይከዉን?’ ብምባል ነብሱ 
ፈቲሹ’ዩ። ግና በደል ዝበሃል ኣይረኸበን። 
‘ዝበለኒ ካብ ምፍጻም ዓዲ ኣይወዓልኩን። 
ብነብሳ እዛ ሰበይቲ ዕድለኛ ኣይኮነትን’ 
በለ ብዕድል ወላዲቱ እናስተንተነ። ተስፋ 
ዘይብሉ ስምዒት ኣብ ዉሽጡ ይገላበጥ 
ነበረ። ‘እንታይ’ዩ ዓንዚዙኒ ነይሩ ግና?’ 
ንድሕሪት ተመሊሱ ንተግባሩ ነቐፈ። ዓቢ 
ጌጋ ከም ዝፈጸመ ኣሚኑ’ዩ። ነጥሪ ኣብ 
ልዕሊኡ ከምኡ ክፍጽም ሓሲብዎ’ዉን 
ዝፈልጥ ኣይነበረን። ‘እዋይ ኣነ!’ ብጣዕሳ 
ተለለወ። ዳርጋ ናብ ጽላለ’ዩ ኣድሂቡሉ 
ነይሩ። ዝያዳ ዘሳቕዮ ዝነበረ ጉዳይ ግና 
እቲ ዘጋጠሞ ምስ ማንም ከዕልለሉ 

ይኽእል ብዘይምንባሩ’ዩ። ‘ሚካያ 
እንተትሰምዖ እንታይ ኮን ምበለትኒ? 
ኣነስ እምበርዶ ኣእምሮ ነይሩኒ’ዩ? ባዕሉ 
ዝፈጸሞ ሓደጋ ተሰከሞ እናበለኒ. . .” 
መመሊሱ ንነብሱ ነዓቓን ኣባጨወላን። 
ነብሱ ጸሊኡ ካብ ዉሽጡ ከይተረፈ’ዩ 
ክሃድም ዝደሊ ነይሩ። ‘ድሕሪ ሕጂ 
እንታይ ኣለኒ?’ ዝተረፎ ዝነበሮ 
ኣይመሰሎን። “እዚ ሓደጋ ንዓይ ጥራይ 
ዝምልከት ኣይኮነን ሚካያ። 
ንሱ’ዉን ክሕተት 
ይግበኦ ነይሩ’ዩ። 
ም ኽ ን ያ ቱ 
ልዕሊ ፍጥነት 
ክ ኸ ይ ድ 
ዝኣዘዘኒ 
ንሱ’ዩ። 

ኣብ 

ጎድነይ 
ደዉ ከም 

ዝብል 
ድ ማ 

ብቓሉ 

ኣረጋጊጹለይ’ዩ። 
ሕጂ ግና. . .’’ ነታ 

ክትወጽእ ትደፍኦ ዝነበረት 
ሓቂ ክቐብራ ዝከኣሎ ተጋደለ። “ሕጂ 
ግና ጠሊሙኒ ሚካያ፣ ኣብ ጸገም ምስ 
ወደቕኩ ተጠሊመ።’’ ኣብ ሕቑፎ 
ኣፍቃሪቱ ተሸጉጡ ስቕስቕ በለ። 
“ደሓን!’’ ሓንሓነ ዝገብሮ ከም ዘለዎ።
“ኣታ ፋኑ ሓወይ በጃኻ 

ኣይተስተማስል!’’ ተማሕጸነቶ ኣፍቃሪቱ። 
“ከምቲ ዝነገረኒ ሓላፊ ክወሓስ ዘይፍቀዶ 
ከይከዉን።”
“ሓስዩ’ዩ ሚካያ! ካብዚ ጉዳይ 

ክሃድም’ዩ ዝደሊ ዘሎ።” ጨደረ 
ብሕርቃን። “ኮነ ኢሉ ዝገብሮ ዘሎ’ዩ። 
ክንደይ ሳዕ ከታልለኒ። ክወሓሰካ ኢሉ 
እኳ’ዩ ጠሊሙኒ። ግና መርገም እታ ድኻ 
ኣደይ ይበጽሖ ይኸዉን። እሞ እንታይ 
ኢኺ ክትገብርኒ ሚኲ?’’ ተስፋኡ ንሳ 
ጥራይ ምዃኑ ተረዲእዎ ክትሕግዞ 
ጠመታ። “ንባባ ምናሴ ገለ ክገብረኒ 
ሓብርለይ።’’
“ሕራይ ፋኑ ሓወይ!” ኣዒንታ ናብቲ 

ናብኦም ገጹ ዘምርሕ ዝነበረ ፖሊስ 
ሰደደት። ንርብዒ ሰዓት ከዕልሉ’ዩ ፍቓድ 
ተዋሂብዎም። “ካልእ እንታይ ትብለኒ 
ኣሎ?’’
“ንኣደይ ሓግዝያ። ኣብቶም ሓደጋ 

ዘብጻሕኩሎም ስድራ ክትመላለስ 
ሓብርያ። ወላ ንስኺ ሒዝክያ ኪዲ’ምበር 
ንሳ ብዘይካ ኣብ ገዛ ደገ ምዉጻእ ዝቐትላ’ዩ 
ዝመስላ። ትሰምዕኒ ኣለኺ ሚኪ!’’ ንብዓት 
ብዘዕቆራ ኣዒንቱ ጠመታ።
“ሕራይ!’’ በለቶ ንንብዓቱ ብንብዓት 

እናዓጀበት። “እንተሰሊጡና ጽባሕ 

ዋሕስ ሒዘልካ ክመጽእ’የ።’’ በለቶ 
ዝተቐመጠትሉ መንበር እናገደፈት። 
ፖሊስ ክሳብ ዝዛረባ ከይተጸበየት 
ድማ ኣፍቃሪኣ ተሰናቢታ ንቕድሚኣ 
ሰጎመት።
                                 

***
ሓደጋ ዝወረዶም ስድራ እንዳ ሳምራዊ፡ 

ቀተልቶም ክመጽእዎም ከም ዝኾኑ ምስ 
ተነግሮም ነድሮምን ሕርቃኖምን ዝገልጹ 
ሓያላት ሽማግለታት ኣዳልዮም’ዮም 
ጸኒሖም። ወ/ሮ ታቦቱ ዝመርሕኦ 
ስድራ እንዳ ነብስሄር ሓድጉ፡ ናብቲ ገና 
ዘይፈረሰ ዳስ ናይ ሓዘን ክትኣቱ እንከላ 
ዘይተሸቑረረ ኣይነበረን። ወላ ነጥሪ’ዩ 
መንፈስ ናይቲ ከባቢ ቅዝሕ ኣቢልዎ። 
ወ/ሮ ምላሹ እሞ ክወድቃ ዝተረፈን 
ኣይነበረን። ዝጎበጠ ሕቑአን ባይታ 
ክጥዕም ዝደለየ ክመስል’ዩ ተዓጺፉ። 
ካብ ስድራአን ክልተ፡ ካብ ጎረባብተን 
ክልተ፡ ነጥርን ዘርእዝጊን ዝርከብዎም 
ሽማግለታት ኣኸቲለን’የን ኣብቶም ወደን 
ሓደጋ ዘዉረደሎም ስድራ ተረኺበን። 
እንዳ ኣቶ ሳምራዊ ግና ‘ካብ ብኲራት 

ዘይሓይሽ’ ኢሎም ንዝጠቐስዎ ምብጻሕ 
ንልቦም ዝያዳ  ኣቕሒርዎ’ምበር 
ኣይሰለቦን። ተናዒቕና ዝብል ስምዒት 
ኣብ ከርሶም ንዝተጠጅአ ጽልኢ ከም 
እሳተ ጎመራ ንላዕሊ ክትኲሶ ደልዩ 
ነበረ። እቶም ዘቐየምዎም ስድራ ኣብ 
ቤቶም ምምጻኦም ስለ ዘየሐጎሶም 
ድማ ሰላምታ ኣይሃቡን ጥራይ ዘይኮኑ 
ንዝተለገሰሎም’ዉን ዓጸፌታ ኣይመለሱን። 
‘ልበይ ኣቐዲማ ነጊራትኒ’ያ’ ወ/ሮ ታቦቱ 
ነቲ ግብረ መልሲ ቀልጢፈን ቆብ 
ኣቢለንኦ። ‘እዋይ ኣነ ኣይምልከተክን’ዩ 
እናበሉ’ባ ኣላጊጾሙለይ።’ ሓሰባ። ኣብ 
መንጎ ሓሳበን ግና ተቐሪቦም ዝጸንሑ 
ዝመስሉ ስድራ ግዳይ ዘረባ ጀመሩ። 
“እንታዎት ኢኹም ደኣ ከይተፈቕደኩም 
ናብ ቤትና ብድፍረት ዝኣተኹም?’’ ካብ 
ሓደ ሽማግለ ዝተሰምዐ ናይ ሕርቕርቖት 
ቃና ዝሓዘለ ድምጺ’ዩ። ወ/ሮ ምላሹ 
እዚ ዘረባ’ዚ ዓንዲ ሕቖአን ረሸሽ ከም 
ዝብለን’ዩ ገይሩ።
“ሓቅኹም!’’ በሉ ምስ ወ/ሮ ታቦቱ 

ዝመጹ ሽማግለ ቅልጥፍ ኢሎም። “እቲ 
ዝግበር ኣብ ግዜኡን እዋኑን ዘይምግባርና 
ኣቢስና ኢና።” ቀጸሉ።  “እዛ ሰበይቲ 
ግና እዚ ትርይዎ ዘለኹም ኮይኑ ዓቕማ። 
ንሕና ከኣ ካብ ኣፍና ናብ ኢድና ስለ 
ዝኾነ እዛ ክረምቲ ከይትኣትወና ክንብል 
ከምቲ ዝድለ ኣይሓገዝናያን፡ እምበሪ 
ሓቅኹም ኣለኹም።’’ ተለማለሙ።
“ንሕና ንብል ዘለና ኣብ ቤትና 

ክትኣትዉ መን ኣፍቂዱልኩም’ዩ? 
እተዉ ዝበልናዮ ሰብ የለን። ክብሪ ዝህበና 
ጋሻ ኢና ክኣትወና ነፍቅድ’ሞ ሰላሕ 
ኢልኩም ዉጽኡልና።’’
“ኣንታ እንታይ’ዮም ዝብሉ ዘለዉ 

እዞም ገዛ?’’ ነጥሪ ምስ ኣቶ ዘርእዝጊ 
ኣሕሾኽሾኸ። “መን ምዃንና እባ 
ንገርዎም በሎም።’’ ሕርቃኑ ክጸዉር 
ኣይከኣለን።

ይቕጽል

ኤርምያስ ሰሎሞን

ሕርሻን መግብን

ኣብ ኣርባዕተ ዓመት ዕድመ 
ሸሞንተ ቀወምቲ ኣስናን 

ይህልው

ልዕሊ ኣርባዕተ ዓመት 
ዝዕድመኣ ከኣ ቀወምቲ 

ኣስናን እናተሸራረፉ ይኸዱ

ኣብ ትሕቲ 2 ዓመት 
ዕድመ ቀዋሚ ስኒ የለን 

ኣብ 2 ዓመትን 3 ወርሕን 
ዕድመ ክልተ ቀወምቲ ስኒ 

ይህሉ

ኣብ ሰለስተ ዓመት ዕድመ። 
ኣርባዕተ ቀወምቲ ስኒ 

ይህልው

ኣብ ሰለስተ ዓመትን 
መንፈቕን። ሽዱሽተ 

ቀወምቲ ኣስናን ይህልው

ዕድመ ከብቲ ምፍላጥ

ዕድመ ከብቲ ብዘብቍላኦ ብዝሒ ቀወምቲ ኣስናን 
ክፍለጥ ይከኣል እዩ፣

ካብ ቦታ ናብ ቦታ ከምኡ’ውን ካብ 
ዓመት ናብ ዓመት ዝፈላለ’ኳ እንተኾነ። 
ኣብ ዓመት ካብ 20 ክሳዕ 30 ሚእታዊት 
ዝኾኑ ኣናህብ ብሰንኪ ዋሕዲ መግቢ። 
ቆፎታቶም ገዲፎም ይኸዱ ወይ 
ይስደዱ፣ ብፍላይ ኣብዚ እዋን ብሰንኪ 
ተደጋጋሚ ደርቂን ኣጠቓቕማ መሬትን። 
ዋሕዲ ኣትክልቲ ዕምበባታትን ንህቢ 
ይርአ ስለዘሎ። እቲ ቁጽሪ ካብዚ ክዛይድ 
ይኽእል እዩ፣ ኣብ ሃገርና ናይ ደረቕ 
እዋን ካብ 8 ክሳዕ 10 ኣዋርሕ እናኾነ 
ይመጽእ ኣሎ፣ ስለዚ ጎኒ ጎኒ እነካይዶ 
ምልማዕ ተኽሊ ዕምበባታት። ተወሳኺ 
መግቢ ምሃብ ናይ ግድን ይኸውን፣

ኣብ ዓመት ክሳዕ 30,000 ብዝሒ 
ንህቢ ዘሎዎ ሓደ ዕስለ ንህቢ ዘድልዮ 
መጠን መዓር። ካብ 59 ክሳብ 80 ኪሎ-
ግራም። ከምኡ ድማ ካብ 20 ክሳብ 24 
ኪሎ ግራም ጽገ ይበጽሕ፣ እዚ ክሳብ 
200,000 ንህቢ ንኽውለዱ (ንኽነቝሑ) 
ዝሕግዝ ኮይኑ። እዚ ኣናህብ ብዝለዓለ 
ደረጃ ንምፍራይ ዘኽእሎም መጠን 
መዓርን ጽገን እዩ፣ እዚ ይኹን’ምበር 
ኣናህብ ሓገዝ ኣብ ዘድልዮም እዋን 
ዝወሃቦም ተወሳኺ ተካኢ ጽገ ኮነ መዓር 
ዕምበባታት። ወቕቲ ዕምበባታት ክሳብ 
ዝጅመር ክሕገዙ ይግባእ፣

ኣብ ሃገርና ኣናህብ ምምጋብ ብዙሕ 
ዝተለምደ ኣይኰነን፣ ኣናህብና ኣብ 
ግዜ ጽቡቕ ናይ ዕምበባ ወቕቲ መዓር 
ከም ዝህቡና ብምርዳእ። ኣብ ግዜ ዋሕዲ 
ዕምበባታት ወይ ፈጺሙ ኣብ ዘይህልወሉ 
ክንምግቦም ድማ ኣገዳሲ ይኸውን፣

ከም ዝፍለጥ ብጽቡቕ ዝተታሕዙ 
ኣናህብ ውሑድ ሓገዝ መግቢ የድልዮም፣ 
ግን ኸኣ ነዞም ከምዚኦም ዓይነት ኣናህብ 
ኣብቲ ዘድልየሉ እዋን ተወሳኺ መግቢ 
ምሃብ ዝያዳ ከም ዝድንፍዑ ይገብሮም፣ 
ኩሉ ግዜ ኣናህብ እኹል መግቢ ከም 
ዘሎዎም ምርግጋጽን ዋሕዲ ቅድሚ 
ምርኣዩ ድማ እንተ ተመጊቦምን እቲ 
መፍረ ንህቢ ውሕስነት ዘሎዎን ኣኽሳቢን 
ወፍሪ ይኸውን፣

ምምጋብ ኣናህብ ብዝተፈላለየ ኣገባብ 
ክኸውን ይኽእል እዩ፣ ኣናህብ ካብ ክዙን 
መዓር ወይ ድማ ሽኮር ክምገቡ ይኽእሉ፣ 
ሓርጭ ባልደንጓን ካልኦት ጥረታትን'ውን 
ከም መተካእታ ጽገ ክንቅርበሎም ንኽእል 
ኢና፣

ንኣናህብ ካብ ክዙን መዓር ምምጋብ 
ዝቐለለን ዝሓሸን እዩ፣ እዚ ብመጀመርታ 
ኣብ እዋን ቀውዒ ወይ ድማ መዓር 
ንሓፍሰሉ ኣብ ዝኾነ እዋን ካብ ዝረኸብናዮ 
መዓር ኣብ እዋን ደርቂ ክንጥቀመሉ 
ምእንቲ። ብመልክዕ ፈሳሲ (ዝተጸምቍ 
መዓር) ወይ ድማ ኣብ ፍሬም እንከሎ 
ኣጽኒሕና ክንጥቀመሉ ንኽእል ኢና፣

ብመልክዕ ፈሳሲ (ዝተጸምቈ) ዝተኸዘነ 
መዓር ብማይ ብምቅጣን ኣብ ቁራጽ 
ጃሎን ብምግባር ኣናህብ ንኸይጥሕሉ ድማ 
ቀጠንቲ ዕንጸይቲ ብምግባር ኣብ ውሽጢ 
ቆፎ ብምእታው ከም ዝምገቡዎ ምግባር 
ይከኣል እዩ፣ ወይ ድማ ብጎማታት ናይ 
ኮካ ወይ ማይ ሳሓ ኣብ መኽደን ሓንቲ 
ነዃል ብመርፍእ ብምድላው ጥብ-ጥብ 
ከም ዝብል ብምግባር ምምጋብ ይከኣል 
እዩ፣

መዓር ከይተጸምቈ ኣብ ፍሬም ከሎ 
ንጥቀም እንተዄንና ግና ጻጸ። ኣናህብን 

ካልኦትን ክረኽቡዎ ኣብ ዘይክእልሉ ስፍራ 
ክነቐምጦ ይግባእ፣ ካልእ እቲ መዓር ካብ 
ካልኦት ኣናህብ ዝተበርበረ እንተኾይኑ። 
እቶም ኣናህብ ካብ ሕማም ዕጸ ናጻ ከም 
ዝኾኑ ምርግጋጽ የድሊ፣ ካብ ብሕማም 
ዕጸ ንህቢ ዝተታሕዙ ዕስለታት ንምግብ 
እንተዄንና ግና ነቲ ሕማም ናብ ኩሎም 
ኣናህብ ንዝርግሖ ኣለና ማለት'ዩ፣ ካልእ 
እቲ ፍሬም ዓሰርተ ፍሬማት ካብ ዘሎዎ 
ቆፎ ክኸውን ይግባእ፣ ካብ ሸሞንተ ወይ 
ትሽዓተ ፍሬማት ዘሎዎ ቆፎ እንተኾይኑ 
ግና እቲ ስፈ መዓር ኣዝዩ ዝረጐደ 
ስለዝኸውን። እቶም ኣናህብ ንኽምገብዎ 
የጸግሞም፣ ብተወሳኺ ድማ እቲ ስፈ 
መዓር ዘይተለብደ ወይ ድማ ነቲ ልቡድ 
ብፋርኬታ ብምኽፋት ኣብ ማእከል 
እቲ ንህቢ ዓሲሉሉ ወይ ድማ ሰፊሩሉ 
ዘሎ ስፍራ ከነቐምጦ ይግባእ፣ ኣናህብ 
ኣብ እዋን ጽቡቕ ዕምበባታት ንመዓር 
ዝለብዱዎ ኾይኑ። እዚ ዝተለብደ መዓር 
ኣብ እዋን ዋሕዲ መግቢ። ክዙን መግቢ 
እናሃለዎም ከይተጠቐምሉ ካብ እዋን ናብ 
እዋን እናተዳኸሙ ክኸዱ ይርኣዩ፣ እቲ 
ልቡድ መዓር ድማ ብኽልቲኡ ጫፍ 
ናይቲ ቆፎ ከምኡ'ውን ኣብ ተደራቢ 
ክፋል ቆፎ ነቒጹ ይርአ፣ ስለዚ። ከምዚ 
ምዃኑ ተገንዚብና። ኣብ ከምዚ እዋን ነቲ 
ዝተለብደ መዓር ብፋርኬታ ብምኽፋት 
ኣብ ማእከል እቲ ዕስለ ብምእታውን 
ብምጽጋዕን ከም ዝምገቡዎ ምግባር 
የድሊ፣

ኣብዚ እዋን ኣብ ሃገርና ንሽኮር ብማይ 
ኣሕቂቕካ ምሃብ ልሙድ ኣሰራርሓ 
ኮይኑ ኣሎ፣ ማይ ሽኮር። ሓደ ኢድ 
ሽኮር ምስ ሓደ ኢድ ማይ (ቀጢን) ወይ 
ድማ ክልተ ኢድ ሽኮር ምስ ሓደ ኢድ 
ማይ (ሓፊስ) ብምግባር ድሕሪ ምሕቃቕ 
ክወሃብ ይከኣል፣ ብማይ ንዝሓቐቐ 
ሽኮር። ብውሑድ ዓቐን ኣቸቶ ብምሕዋስ 
ንኣናህብና እንተ ሂብናዮም መተካእታ 
መዓር ኮይኑ የገልግሎም፤ ብኣናህብ ድማ 
ኣዝዩ ተጠላቢ እዩ፣ ኣብ ቀረባ እዋን 
ክዕምብቡ ካብ ዝቀራረቡ ዓይነት ቆጽሊ 

ኣትክልቲ ምስቲ ተዳልዩ ዘሎ ማይ ሽኮር 
ሓዊስካ ብምፍላሕን ብምዝቋቕን ምሃብ። 
እቶም ኣትክልቲ ምስ ዓምበቡ በቶም 
ኣናህብ ተጠለብትን ኣብ እዋን ምብርባር 
ድማ ናይዚ ተኽሊ'ዚ መዓር ብብዝሒ 
ተኸዚኑ ንኽንረኽቦ ሓጋዚ እዩ፣ ንኣወሃህባ 
ዝምልከት ድማ ከምቲ ኣቐዲሙ 
ተገሊጹ ዘሎ ኣገባብ ምሃብ ፈሳሲ መዓር 
ይኸውን፣

ብኻልእ መገዲ'ውን ንሽኮር ብማይ 
ከይተበጽበጸ ኣብ ልዕሊ'ቲ ጥረ ሽኮር 
ማይ ብምርብራብ ከም ዝርሕስ ብምግባር 
ጥራይ ምምጋብ ይከኣል እዩ፣ ነዚ ድማ 
ኣብ ልዕሊ እቶም ፍሬማት ኣብ ርቕቕ 
ዝበለ ወረቐት ብምግባር ምቕራብ እዩ፣ 
እዚ ኣገባብ'ዚ ኣብ እዋን ጽዑቕ ክረምቲ 
(ልዑል መጠን ጠሊ ኣብ ዝህልወሉ እዋን) 
ክንጥቀመሉ ንኽእል፣

ሓፊስ ማይ ሽኮር ኣብ ነዊሕ ናይ 
ሓጋይ ኣዋርሕ ዝወሃብን ኣናህብ ብዝያዳ 
መግቢ ንኽኽዝኑ ዘኽእሎምን እዩ፣ ቀጢን 
ማይ ሽኮር ድማ ዕምበባታት ምቕልቃል 
ኣብ ዝጅምረሉን ንግስቲ እንቋቝሖታት 
ምጽፋይ ኣብ እትጅምረሉን እዋን ኮይኑ። 
እዚ ቀጢን ማይ ሽኮር ልዑል መጠን 
ማይ ኣብቲ ቆፎ ከም ዝህሉ ይገብር፣ እዚ 
መጠን ጠሊ'ዚ ድማ ንዕብየት ዕጸታት 
ንህቢ ሓጋዚ ከም ዝኾነ እዩ ዝሕበር፣ 

ካብዚ ፍልይ ዝበለ ኣገባብ ምድላው 
መግቢ በዞም ዝስዕቡ ጥረ ነገራት ዝዳሎ 
እዩ፣ ንሳቶም ድማ ጥረ ሽኮር። መዓር። 
ሓርጭ ባልደንጓ። ፊኖ ወይ ድማ ስገም። 
ፋፋ። ለቢቶ (ብውሑድ ዓቐን) ብሓንሳብ 
ኣዳዊስካ ዝውሃብ እዩ፣ በዚ ዝስዕብ ዓቐን 
ብሚእታዊት ከነዳልዎም ንኽእል፣ ሽኮር 
72 ሚእታዊት። ፋፋ ወይ ድማ ሓርጭ 
ባልደንጓ 21 ሚእታዊት። ሓርጭ ስርናይ 
ወይ ስገም 7 ሚእታዊት ይኸውን፣ 
በዚ ቀሪቡ ዘሎ ኣብነት ማለት ንሓደ 
ኺሎን ፈረቓን ውሁድ መግቢ ምድላው 
ይከኣል፣

ስምኦን ሳሙኤል
ክኢላ መፍረ ንህቢ

ምምጋብ ኣናህብ ኣብ ቆፎ

ዘድልዩ ጥረ ነገራት መዐቀኒ

መጠን ወይ ዓቐን
ብግራም ብሚእታዊት

ጥረ ሽኮር ግራም 1,100 72
ሓርጭ ባልደንጓ(ፋፋ) ግራም 300 21
ሓርጭ ስርናይ/ስገም ግራም 100 7
ቪታሚናት ናይ ሻሂ 

ማንካ
½ --

ለቢቶ ናይ ሻሂ 
ማንካ

½ --

መዓር -- --
ድምር 1,500 100

ባህላዊ መግቢ ዓፈር

መለዋሕ

ኣገባብ ምድላው

ኣሰራርሓኡ ብፊኖ ጌርካ ልክዕ ከም ባኒ ወይ ቅጫ ዝዳሎ ኾይኑ። 
እቲ ፍሉይ ዝገብሮ መባዅዕቲ ዘይኣትዎ ምዃኑ እዩ፣ ነቲ ልዋሶ 
ልክዕ ከም ናይ ባኒ ጌርካ ምስ ተቘርሰ። ብኸቢብ ዝተሰርሐ ጣውላን 
ዕንጸይትን ብምድዓኽ። ነቲ ከም ባኒ ዝተቘርሰ ሕብስቲ ከም ዝረቅቕ 
ትገብሮ፣ ነቲ ዝረቐቐ። ቁሩብ ዘይቲ ጌርካ ትዓጽፎ፣ ናይ ርቡዕ 
ኩርናዕ ቅርጺ ተትሕዞ፣ እንደገና ብምድዓኽ ካብ ረቂቕ ናብ ረጒድ 
ብምቕያር። ብገሳእ (መቝሎ) ጌርካ ትስንክቶ፣ ምስ በሰለ ድማ 
ከም "ፋታ" ትፍትፍቶ፣ ብተምሪ። ጠስሚ። መዓር። ባናና ከምኡ'ውን 
ኣብኡ ኸሎ ጥራዩ ብጸባ ክብላዕ ይከኣል፣

ሸንሺኖት

ኣገባብ ምድላው

ኩሉ ምድላዋቱ ከም ናይ እንጌራ ዀይኑ። ኣበሳስላኡ ግና ይፈላለ፣ 
እዚ ድማ ናይ እንጌራ ቅርጺ ሒዙ ብኸቢቡ በብንእሽቶ ኣብ ገሳእ 
ይስንከት፣ ምስ በሰለ። ብሽኮር። ብጠስሚ። ብመዓር ኮታ ብዝተረኽበ 
ንመርዓት ይቕረብ፣

ኣሰራርሓኡ።- ጻዕዳ እኽሊ ይጥሓን፣ ካብኡ ብለቢቶ ጌርካ 
ተብኵዖ፣ ሓፍ ምስ በለ ኣብ ገሳእ (መቝሎ) ይስንከት፣ ካብኡ 
ብጸባ። ብመዓር። ብጠስሚ ከምኡ'ውን ብጥራዩ ክብላዕ ይኽእል፣

መብራት ኣብርሃም (ሚ/ሕርሻ)

ቫይታሚን ብመልክዕ ሓርጭ እንተዘይተረኺቡ ብመልክዕ ከኒና 
ዝተዳለወ ካብ ፋርማሲ ዓዲግካ ብምድቋስ ምድላው ይከኣል፣ መዓር ካብ 
መግብነት ሓሊፉ እቲ ሕውስዋስ ንሓድሕዱ ንኽተሓሓዝ ይሕግዝ፣

ስፖርት
ኤርምያስ ገብረልዑል
ergh@zena.gov.er

ሃገራዊ ኮሚቴ ጸረ-ወሃብቲ ሓይሊ 
መድሃኒታት ኤርትራ (Eritrean National 
Anti-doping organization) ኣብ ዓመተ 
2013 ዘካየዶም ንጥፈታት ዝገምገመ 
ኣኼባ ኣካይዱ፣
ኣብ መኽፈቲ ናይ ገምጋም ፕረዚደንት 

ናይቲ ሃገራዊ ኮሚቴ ብ/ጀነራል ተኪኤ 
ርእሶም ኣብ ዘስምዖ ቃል እቲ ሃገራዊ 
ኮሚቴ ካብ ዝምስረት ክሳብ ሕጂ ከሰላስሎ 
ብዝጸንሐ ዝተፈላለየ ንጥፈታት ኣፍልጦ 
ጎዳእነት ዶፒን ኣብ ማሕበረሰብ ስፖርት 
ንምዕባይ ዕዙዝ ተራ ምጽዋቱ ብምምልካት 
ንመጻኢ’ውን ሰፋሕቲ ናይ ምጉስጓስ 
ስራሓት ንምክያድ መደብ ከምዘሎ 
ሓቢሩ፣
ዋና-ጸሓፊ’ቲ ሃገራዊ ኮሚተ ኣቶ 

መሓሪ መብራህቱ ኣብ ዘቕረቦ ጸብጻብ 
ስራሕ 2013 ድማ እቲ ሃገራዊ ኮሚቴ 
ኣብ ምምዕባል ዓቕሚ-ሰብ፡ ምድላው 
ትምህርታዊ ስልጠና ከምኡ’ውን ምስታፍ 
ኣብ ዞባዊን ኣህጉራዊን ዋዕላታትን ምክያድ 
መርመራታትን ኣብ ዘተኮሩ ስራሓት 
ክነጥፍ ምጽንሑ ገሊጹ፣ ክልተ እዋን 
ኣብ ልዕሊ 20 ኣትለታትን ተቐዳደምቲ 
ብሽክለታን ኣብ ዘካየዶ መርመራታት 
ዝተረኽበ ኣሉታዊ ውጽኢት ከምዘየለ 
ዝሓበረ ኣቶ መሓሪ፡ ኣብ ዝበዝሓ ኣባል 
ሃገራት ተጠቃምነት ዶፒን ንምክልኻል 
በዳሂ ኮይኑ ዝርከብ ስራሕ ዘይምህላው 
ንጹር ውሽጣዊ ኮድን መምርሒታትን 
ዶፒን ምዃኑ ብምምልካት ሃገራት ቀንዲ 
ንጥፈታተን ኣብ መርመራታት ምክያድ 
ጥራይ ከይተሓጸራ ጎዳእነት ሓይሊ ዝህቡ 
መድሃኒታት ኣብ ስፖርት ንምብራኽ ኣብ 
ዘተኮሩ ንጥፈታት ዝያዳ ክሰርሓ ዝበለጸ 
ሜላ ምክልኻል ምዃኑ ኣስሚሩሉ፣
ሃገራዊ ኮሚቴ ጸረ-ወሃብቲ ሓይሊ 

መድሃኒታት ኤርትራ (E.N.A.D.O) 
ኣብ መጠቓለሊ ጸብጻቡ ኣትለታት 
ብፍላጥ ይኹን ብዘይፍላጥ ብዝወስድዎ 
መድሃኒታት ተሓተትቲ ምዃኖም 
ብምግላጽ ቅድሚ ናብ ኣህጉራዊ ውድድር 
ምቕራቦምም ንዝምልከቶም ኣባላት ኮሚቴ 
ጸረ-ወሃብቲ ሓይሊ መድሃኒታት ብምውካስ 
መምርሒታት ንምርካብ ድሉዋት ክኾኑ 
ለበዋኡ ኣመሓላሊፉ፣

ህዝባዊ ርክባት
ኮሚሽን ስፖርት ኤርትራ

ሃገራዊ ኮሚቴ ጸረ-ወሃብቲ ሓይሊ 
መድሃኒታት ገምጋም ኣካይዱ

ሻምፕዮን 
ኤርትራ 2014
ፈደረሽን ቅድድም ብሽክለታ 

ዓመታዊ ካብ ዘካይዶም ውድድራት 
ሓደ ዝኾነ ሻምፕዮን ኤርትራ፡ ሎሚን 
ጽባሕን ብዝካየዱ ውድድራት ክሮኖ 
ሜተርን ውድድር ጽርግያን ክሰላሰል 
እዩ፣
ኣብ ናይ ቀዳም ውድድር ተቐዳደምቲ 

ኣብ መስመር መቓብር ሓርበኛታት 
- ጻዕዳ ክርስትያን ዝቐልጠፈ ግዜ 
ንምምዝጋብ ክጽዕቱ እዮም፣ ጽባሕ 
ድማ ኣብ ጎደና ሓርነት ካብ ዝርከብ 
ኣፍደገ ሚኒስትሪ ትምህርቲ ጀሚሮም፡ 
ብጎደና ሰማእታት ኣቢሎም ናቕፋ 
ሃውስ ብምብጻሕ ናብ ጎደና ሰማእታት 
ተመሊሶም ብባር ዚሊ ኣቢሎም (ብቤት 
ጽሕፈት ሃገራዊ መድሕን ምዃኑ እዩ) 
ናብ ማይ ጃሕ ጃሕ ክቕንዑ እዮም፣ 
ብምቕጻል ተሪር ዓቐብ ገዛ ባንዳ 
ደይቦም ናብ ማይ ጭሆት ብምሕዋስ 
ብሜዳ ባሕቲ መስከረም ኣቢሎም ናብ 
ጎደና ሓርነት ክምለሱ እዮም፣ ብሓፈሻ 
እቲ ውድድር ምስ ናይ ዝሓለፈ 
ውድድራት ተመሳሳሊ ኮይኑ 166.4 
ኪሎሜተር ድማ ይሽፍን፣
ሎሚ ኣብ ዝካየድ ውድድር ክሮኖ 

ሜተር ተቐዳደምቲ 18 ኪሎሜተር 
ክሽፍኑ እዮም፣ ኣብዚ ድማ 74 
ተቐዳደምቲ ቀዳማይ ዲቪዥን (13 
ውልቂ እዮም) ኣብ መወዳደሪ ቦታ 
ክርከቡ መደብ ኣሎ፣ ተቐዳደምቲ 
ቀዳማይ ዲቪዥን ዞባ ማእከል፡ ከምኡ 
እውን ደቡብ፡ ዓንሰባ፡ ጋሽባርካን ደቡባዊ 
ቀይሕ ባሕሪን ዝሳተፍዎ ውድድር 
ክሮኖ ሜተር ደቂ ኣንስትዮ ድማ 15 
ኪሎሜተር ክሽፍን እዩ፣
ብዘይካ’ዚ 90 ተቐዳደምቲ ካልኣይ 

ዲቪዥን እውን ሻምፕዮን ኤርትራ 
ንምዃን ውድድር ተሰሪዑሎም ኣሎ፣ 
ኣብዚ ውድድር’ዚ ብዘይካ እቶም ኣብ 
ክለባት ዝተጠርነፉ ተቐዳደምቲ 42 
ናይ ውልቂ ተቐዳደምቲ እውን ከሳተፉ 
ትጽቢት ይግበር፣ 
ዝሓለፈ ዓመት መትከል ክፍላይ 

ዝቐልጠፈ ተቐዳዳማይ ኤርትራ ኮይኑ 
ምሽላሙ ይፍለጥ፣ ኣብቲ ልዑል 
ግምት ዝወሃቦ ናይ ጽርግያ ውድድር 
ድማ ሜሮን ተሾመ ብዝነኣድ ናይ 
ቅጽበታዊ ብቕዓት ሻምፕዮን ናይቲ 
ዓመት ክኸውን ምኽኣሉ ናይ ትማሊ 
ተዘክሮ እዩ፣
ሻምፕዮን ኤርትራ ክልቲኡ ጾታ 

ዝሳተፍዎ ውድድር እዩ፣ ካብ ናይ 
ዝሓለፈ ዓመት ዝፈልዮ እንተሎ ድማ 
እቶም ኣብ ካልኣይ ዲቪዥን ዝሳተፉ 
ተቐዳደምቲ እውን ንመጀመርታ ግዜ 
ዘውዲ ሻምፕዮን ንምድፋእ ዝጻወቱ 

ምዃኖም እዩ፣ በዚ ድማ ቁጽሪ 
ተቐዳደምቲ ዘይ ከም ዝሓለፈ ዓመታት 
ክብርኽ እዩ፣ ኣብዚ ውድድር እዚ 
ብዘይካ ዞባ ሰሜናዊ ቀይሕ ባሕሪ 
ካልኦት ሱታፌአን ኣረጋጊጸን ምህላወን 
ድማ ሃገራዊ ፈደረሽን ቅድድም 
ብሽክለታ የረድእ፣ 
ናብ ጸወታ ምስ እንምለስ፡ ውድድር 

ክሮኖ ሜተር ዋላ’ኳ ከምቲ ናይ 
ጽባሕ ውድድር ልዑል ግምት 
ዝወሃቦ ውድድር ኣይኹን፡ ‘ዝቐልጠፈ 
ተቐዳዳማይ’ ዝብል ክብሪ ዘውህብ 
ብምዃኑ ግን ንተቐዳደምቲ ኣገዳሲ 
ይገብሮ፣ ኣብዚ እቶም ምስ ናይ ወጻኢ 
ክለባት ዝቀዳደሙ ዝሓሸ ዕጥቂ ከምኡ 
እውን ብቕዓት ከርእዩ ልዑል ግምት 
ኣሎ፣ ተቐዳደምቲ ክለባት ውሽጢ 
ሃገር እውን ዋላ’ኳ ሰናፋት እንተዘይኮኑ፡ 
ብዙሕ ናይ ክሮኖ ሜተር ውድድራት 
ምስ ዘይምክያዶም (ስለዘይተሰርዓሎም) 

መጠናዊ ሕጽረት ተሞክሮ ከይገጥሞም 
ስግኣት ተንተንቲ ቅድድም ብሽክለታ 
እዩ፣
ኣብ ውድድር ክሮኖ ሜተር 2013፡ 

ልዑል ምስሕሓብ ዝተራእዮ ጉዳይ 
እንተነበረ፡ ዳንነት ነይሩ፣ ውድድር 
ክሮኖ ሜተር ምስ ግዜ ቅልስ ከም 
ምዃኑ፡ ዕቱብ ከምኡ እውን ጥንቁቕ 
ስራሓት ዝሓትት ምዃኑ መስክሩለይ 
ኣየድልዮን፣ ዝሓለፈ ዓመት ውጽኢት 
ንኽንገር ሰዓታት ንዝወሰደ ፍጻመ ካብ 
ኣእምሮ ብዙሓት ሰባት ከምኡ እውን 
ንሓያለ ሰባት ኣብ ክትዕ ዝሸመመ 
ምንጋር ውጽኢት ናይ ትማሊ ተሞክሮ 
እዩ፣ እቲ ኣብ ታሪኽ ቅድድም 
ብሽክለታ ስምብራት ዝገደፈ ፍጻመ 
ሎሚ ዓመት ክድገም ዘይግብኦ ምዃኑ 
ብኣጋኡ ምዝኽኻር ኣገዳሲ እዩ፣
ልዑል ክብሪ ዝወሃቦ ውድድር፡ እቲ 

ጽባሕ ዝካየድ ናይ ጽርግያ ጸወታ 

እዩ፣ ኣብዚ ውድድር’ዚ ሜሮን 
ተሾመ ነቲ ናይ ዝሓለፈ ዓመት ክብሩ 
ንምዕቃብ ዘካይዶ ቅልስ፡ ልዕሊ ማንም 
ተቐዳዳማይ ተጠማቲ ይገብሮ፣ እቲ 
ተቐዳዳማይ ክለብ ኣስቤኮ ነበር፡ ናብ 
ደቡብ ኣፍሪቃዊት ክለብ ኤምቲኤን 
ተሰጋጊሩ ዝርከብ ኮይኑ፡ ኣብዚ ሕጂ 
እዋን ልዑል ተሞክሮ ደሊቡ ይርከብ፣ 
ሜሮን ዝያዳ ዝልለየሉ ኣብ ቅጽበታዊ 
ውድድር ኮይኑ፡ ኣብ ጉዕዞ እውን ካብ 
ናይ ዝሓለፈ ዓመታት ተሞክሮኡ ኣብ 
ዝሓሸ ብቕዓት ከምዝርከብ መቕርቡ 
የረድኡ፣ 
ውድድር ሻምፕዮን ናይ ውልቂ 

እኳ እንተኾነ ኣብ ገለ ገለ እዋናት 
ተቐዳደምቲ ክተሓጋገዙ ይረኣዩ እዮም፣ 
ዝሓለፈ ዓመት ሜሮን ርእሶም ንወዲ 
ጋንታኡ ተቐዳዳማይ ክለብ ኤምቲኤን 
ጃኒ ተወልደ ዘርኣዮ ምሕጋዝ ድማ 
ብቐረባ ክጥቀስ ይከኣል፣ 
ስለዚ፡ ሎሚ ዓመት እውን ጋንታታት 

ኣብ ተቐዳደምተን ገለ ናይ ሓባር 
ጸወታ ከርእያ ትጽቢት ኣሎ፣ እንተኾነ፡ 
እቶም ወሰንቲ ተቐዳደምቲ ኣብ ናይ 
ደገ ክለብ ይጻወቱ ምስ ምዃኖም፡ ካብ 
ናይ ውሽጢ ሃገር ተቐዳደምቲ - ደቂ 
ጋንታኦም ነበር - ዝረኽብዎ ሓገዝ 
ከምቲ ዝድለ ከይከውን ይኽእል፣ 
ንኣብነት፡ መርሃዊ ቁዱስ ኣደ ክለቡ 
ኣስቤኮ እያ፣ ኣብዚ ሕጂ እዋን ከኣ 
ምስ ከም ተስፎምን ዳንኤልን ኣብ 
ክለብ ኤምቲኤን ይርከብ፣ ስለዚ እቲ 
ናይ ምትሕግጋዝ መንፈስ ክመቓቐል 
ድማ ባህርያዊ እዩ፣
ሻምፕዮን ኤርትራ ሎሚ ዓመት 

ንሻዱሻይ ግዚኡ ክሰላሰል እዩ፣ 
ኣብ ዝሓለፈ ዓመታት ከም ዳንኤል 
ተኽለሃይማኖት (ክልተ ግዜ)፡ ፍረቓልሲ 
ደበሳይ፡ ሜሮን ርእሶምን ሜሮን 
ተሾመን ነቲ ውድድር ክዕወትሉ 
ምኽኣሎም ይፍለጥ፣ ነዚ ክብሪ’ዚ 
ዝረኸቡ ተቐዳደምቲ ድማ ኪንዮ 
‘ጎብለል ውሽጢ ሃገር’ ምዃን ናይ ወጻኢ 
ስልጠና ክረኽቡ እውን ኣኽኢልዎም 
እዩ፣ በዚ ድማ ኣብ ውድድራት 
ውሽቲ ሃገር ዝጽመዱ ተቐዳደምቲ ነዛ 
ኣብ ዓመት ሓንሳብ እትካየድ ውድድር 
ልዑል ምድላዋት ይገብሩ፣
እቶም ምስ ናይ ወጻኢ ሃገር ክለባት 

ዝጻወቱ ተቐዳደምቲ ድማ ኣብ ክለቦም 
ፍሉይ ክብሪ ክረኽቡ ነዚ ውድድር 
እዚ ልዑል ግምት ከምዝህብዎ ርዱእ 
እዩ፣ ኣብ ክለቦም ድማ ፍሉይ ማልያ 
ወድዮም ኣብ ዝመጽእ ዓመተ ስፖርት 
ክስለፉ ስለዘኽእሎም ነዚ ክብሪ ንምርካብ 
እዚ ክሳብ መወዳእታ ይቃለሱ፣ 
ንኣብነት፡ ኣብ ታሪኽ’ዚ ውድድር 

ቀዳማይ ሻምፕዮን ዝኾነ ዳንኤል 
ተኽለሃይማኖት ኣብ ክለብ ኤም.ቲ.ኤን 
ብባንዴራ ሃገሩ ማልያ ክስርሓሉ 
ኣብዚ ውድድር ከንጸባርቕ ኣለዎ፣ 
ብተመሳሳሊ ተቐዳዳማይ ክለብ ዩሮፕ 
ካር - ናትናኤል ብርሃነ እውን ኣብ 
ክለቡ ፍሉይ መለለይታ ክህልዎ ነዚ 
ክብሪ’ዚ ክጓናጸፍ ይግብኦ፣
ንብቕዓት ሓደ ሓደ ተጠመትቲ 

ተቐዳደምቲ ምስ እንዕዘብ፦ 
- ካብ ሻምፕዮን ኤርትራ ብቐጥታ 

ናብ ውድድር ዶልፊነ ዘቕንዐ ናትናኤል 
ሓንሳብ እውን ሻምፕዮን ሃገሩ ኮይኑ 
ኣይፍለጥን፣ እቲ ንሳምንታት ኣብ 
ጽዑቕ ልምምድ ተጸሚዱ ዝጸንሐ 
ተቐዳዳማይ፡ ነዚ ውድድር እዚ ፍልይ 
ምድላዋት ገይሩ ምህላዉ የረድእ፣ 
ናትናኤል፡ ክሳብ ሕጂ ክዕወተላ ኣብ 
ዘይከኣለ ውድድር ሻምፕዮን ድማ 
ስሙ ከጽሕፍ ኣዝዩ ብሂጉ ምህላዉ 
ይሕብር፣
- መርሃዊ ቁዱስ ኣብ ከም ዙር ቱርኪ 

ከምኡ እውን ኣብ ማለዥያ ዝተኻየደ 
ውድድራት ጽቡቕ ውጽኢትን 
ብቕዓትን ምርኣዩ ይፍለጥ፣ እቲ 
ተቐዳዳማይ ክለብ ኤምቲኤን፡ ኣብ 

ውድድር ብዝገጠሞ ማህሰይቲ ኣብዚ 
ውድድር እዚ ናይ ምስታፉ ተኽእሎ 
ኣብ ምልክት ሕቶ ኣትዩ ድሕሪ 
ምጽናሕ ማልያ ናይ ቅድም ክለቡ 
ወድዩ ኣብ መወዳደሪ ቦታ ከምዝርከብ 
ኣረጋጊጹ ኣሎ፣
- ምስ ዓባይ ክለብ ግሪን ኤጅ 

ዝተጻወተ ዳንኤል ተኽለሃይማኖት፡ ነቲ 
ናይ ዝሓለፈ ዓመታት ክብሩ ደጊሙ 
ኣብ ኢዱ ንምእታው ድሉው ምህላዉ 
እዩ ዝገልጽ፣ 
- ሻምፕዮን ኣፍሪቃ ተስፎም 

ዑቕባማርያም፡ ሜሮን ተሾመን ኣብ 
ዙር ሩዋንዳ ፍሉይ ብቕዓት ዘንጸባረቐ 
መትከል እዮብን እውን ኣብዚ ውድድር 
እቶም ልዑል ጠመተ ዝረኽቡ 
ተቐዳደምቲ እዮም፣
- ብዘይካ እቶም ካብ ወጻኢ ዝመጹ 

ተቐዳደምቲ ኣብ ውሽጢ ሃገር ዝርከቡ 
ተቐዳደምቲ እውን ኣብዚ ናይ ሓንቲ 
መድረኽ ውድድር ቅያ ክሰርሑ ግምት 
ብዙሓት ሰዓብቲ ብሽክለታ ኣሎ፣ 
ኣብ ከም ዙር ኣልጀርያ ዘንጸባረቑ 
መኽሰብ ደበሳይ፡ ዮናስ ተኸስተ 
ከምኡ ድማ ጽቡቕ መሸከል ዘለዎ 
ኣማኑኤል ገብረእግዚኣብሄርን ካልኦትን 
እውን ተጠመትቲ ተቐዳደምቲ ናይዚ 
ውድድር እዮም፣

ቨንገር ውዕሉ ከናውሕ ተሰማሚዑ
ኣሰልጣኒ ኣርሰናል ኣርሰን ቨንገር፡ ምስ ክለቡ ንዘለዎ ውዕል ከናውሕ ኣብ ስምምዕ ምብጽሑ ደይሊ 

መይል ሓቢራ፣
ኣብዘን ቀረባ መዓልታት ክታሙ ከንብር መደብ ሒዙ ዘሎ ቨንገር፡ ዝጸንሖ ውዕል ኣብዚ ዓመት ዘብቅዕ 

ኮይኑ፡ በዚ ሓድሽ ስምምዕ ክሳብ 2017 ኣብ ሜዳ ኢማራትስ ክጸንሕ እዩ፣ እቲ ወዲ 64 ዓመት ፈረንሳዊ 
ኣሰልጣኒ፡ ክታሙ ምስ ዘንብር 24 ሚልዮን ፓውንድ ክኽፈል እዩ፣ እዚ ድማ ንዓመት 8 ሚልዮን 
ፓውንድ ይኸውን ኣሎ፣ ድሕሪ ትሸዓተ ዓመታት ጽምኢ ጽዋእ ኣርሰናል ዘርወየ ቨንገር፡ ነታ ዋንጫ 
ኤፍ ኤ ዝዓተረት ጋንታ ናብ ዝበረኸ ከደይብ ንመግዝኢ ተጻወትቲ 100 ሚልዮን ፓውንድ ተሰሊዑሉ 
ይርከብ፣ በዚ ድማ እቲ ኣሰልጣኒ ነታ ጋንታ ዝመጽእ ዓመት ኣብ ውድድር ፕሪመር ሊግ እንግሊዝ ልዑል 
ተወዳዳርነት ከተርኢ መዲቡ ክሰርሕ ምዃኑ ተዛሪቡ፣

መዝነት ምስልጣን ኣርሰናል ድሕሪ ምርካቡ ሓሙሽተ ግዜ ዋንጫ ኤፍ ኤ ዘልዓለ ቨንገር፡ ኣብ ኣርሰናል 
ኣስታት 18 ዓመታት ኣቑጺሩ ኣሎ፣ ንሱ ንኣርሰናል ኣብ 17 ተኸታታሊ ውድድራት ሻምፕዮንስ ሊግ 
ምብጽሑ ይፍለጥ፣

ሩት ተስፋይ

“እንዳ ጎይታይ ከመይ 
ኣምሲኹም?” በለ ኣድጊ ኣዝዩ 
ስግኣት ተሰሚዕዎ። “ኣነ ኣድጊ’የ። 
ዘረባ ነይራትኒ’ሞ ከዕልል’የ ደልየ” 
በለ ሰለማዊ ምዃኑ ከብርህ ብትሑት 
ቃና።
    “እቶ” በሎ ዝብኢ ደንደላ 

ከፊቱ። 
    ኣድጊ ብዝብኢ ተመሪሑ 

ኣብ መንጎ ኣዛብእ ኮፍ ኢሉ 
ከዕልል ኣምሰየ። ኮራኩር ኣዛብእ 
መዳቕስኦም ምስ ሓዙ ውራይ 
ዘምጽኦ ክገብር ፍኒሕኒሕ በለ። 
ብዛዕባ ህይወት ገመልን ናቱን ድማ 
ኣዕለሎም።
  ብጽሞና ክከታተልዎ ዘምሰዩ 

ስድራ ዝብኢ “ክልቴኹም ብዘይ 
ሰብ ትኸዱ?” በልዎ ኣፎም ማይ 
መሊኡ።
    “እወ፡ ከም’ዛ ዘዕለልኩኹም 

በይንና ንመጽእ በይንና ንኸይድ። 
ስለዚ ኣብ ማእከል’ቲ ባሕሪ ኣድቢና 
ጸኒሕና ነዚ ርጉም ሰብ ከም ቀደሙ 
መሬት ኣማን’ዩ ዘሎ ኢሉ እናተጓዕዘ 
ሃንደበት ሓደጋ ንወድቆ። ሽዑ 
መወርሒኹም ስጋ ትረኽቡ። ንሕና 
ድማ ካብ መግዛእቲ ንድሕን።’’ 
ኢሉ ንህርፍርፎት እቶም ስድራ 
መሊሱ ኣዛየዶ። 
 ስድራ ዝብኢ ምሉእ ብምሉእ 

በቲ ሓሳብ ተሰማሚዖም፡ ንኣድጊ 
ኣጎዛ በጊዕ ኣብ ዝተነጽፎ ንእዲ 
ኣደቀስዎ።
 ገመል ንጽባሒቱ ምሸት ከም 

ልማዱ ኣሕምልቲ ዝመልአ ካሴታ 
ተሰኪሙ ንድራሮም ዝኸውን ሳዕሪ 
ጽዒኑ ጉዕዝኡ ፈለመ። ለይቲ ኣትዩ 
ኣድጊ ክቕበሎ እናተጸበየ፡ ኣብ ቤት 
ስለ ዘይጸንሖ ኣመና ተሻቀለ።
 እግሩ እትው ከይበለ ድማ 

“ሓወይ’ከ ድኣ ኣበይ ኣሎ?” በሎ 
ነቲ ሸቃጣይ።
እቲ ሽቃጣይ ጽዕነት ገመል 

እናራገፈ “ትማሊ ካብ’ዛ ቤት ምሳኻ 
ምስ ወጸ’ዩ። ኣነ’ውን ከይተመልሰ 
ምስ ደንጎየ እሞ ብሓንሳብ ከይዶም 
ኣለው ኢለ’የ ቀሲነ ሓዲረ።” በለ 
ሕቖ ገመል እናደረዘ። 
    “ኣፋንዩኒ እንድዩ ተመሊሱ። 

እዚ ሓወይ’ሲ ብደሓኑ’ዶ ይህሉ? 
ኣበይ ኢለ’ኸ ክረኽቦ’የ?” ዝብሉን 
ካልኦትን ሓሳባት ኣብ ሓንጐሉ 
እናተመላለሱ ከሻቕልዎ ሰለም ከየበለ 
ሓደረ። ለይቲ ወገግ ምስ በለ ደንዳላ 
ገበላ ከፊቱ ብምውጻእ ኣብ’ታ ደሴት 
ሃሰው ክብሎ ኣርፈደ። እንተኾነ 
ኣሰር ኣድጊ ክረክብ ኣይከኣለን። 
ምናልባት ኣብ ሕዛእቲ ኣትዩ ተዘሪዑ 
ከይከውን ብምባል ኣብ እንዳዘርዓይ 

ከይዱ ኣጣየቐ። ትማሊ ይኹን ሎሚ 
ዝተዘርዐ ኣድጊ ከም ዘየለ ተነግሮ። 
“እዋይ! ሓወይ” በለ ገመል ዝሕዞን 
ዝጭብጦን ጠፊእዎ። መራር ጸሓይ 
መንበስበስትኡ እናወቕዓቶ ድማ 
እኽሊ ከይለኸፈ ምድላዩ 
ቀጸለ።   
 ጸ ሓ ይ 

ብርሃና 
እናሃሰሰ ከደ። 

ገ መ ል ብሰልከም ምድላዩ 
እናቐጸለ  ተስፋ ዝህቦ ጩራ ግን 
ስኣነ። ለይቲ ሰብ ብድቅሱ ዝወጸ 
ገለ ነገር ከየፍረየ ጸሓይ ናብ ምዕራባ 
ተቓረበት። “ኣሕ! ዓሪባ” በለ 
ብድኻም ተሰኒፉ ንብዓት ክስዕሮ 
እናደለየ። ቀጨውጨው እናበሎ 
ናብታ ዝሓድረላ ቤት ብዘይፍረ 
ተመልሰ። “እዚ ሓላል ሓረስታይ 
ከይቀሰነ ሓዲሩስ ሎሚ ኸኣ ዘየቕስን 
ወረ ሒዘሉ ክምለስ’የ” ምስ ነብሱ 
እናንጸርጸረ ኣብ ገበላ በጽሐ።   
 እቲ ሸቃጣይ ሕዙን ገጽ ገመል 

ተዓዚቡ ኣዝዩ ጓሃየ። ስሕዋት ጸጒሪ 
ርእሱ እናደረዘ “ኣንታ ገመል ክሳብ 
ክንድኡ’ባ ኣይትሻቐል። ገለ ብሩኻት 
ሕማሙ ዝራኣዩ ኣብ ቤቶም 
ኣዕቑቦሞ ይህልው ይኾኑ። ከምኡ 
ጌርካ ነብስኻ ኣይተውድቕ።” በሎ 
ኣብ ክሳዱ እናሸሓረ።
ገመል ክሳዱ ንሰማይ ኣንቃዕሪሩ 

“ከም ኣፍካ” ይግበሮ በለ።
 “ኣነ’ውን ብወገነይ ኣብዚ ደሴት 

ጽቡቕ ጌረ ከጣይቕ’የ። ሕጂ ግና 
ንስኻ ቁሩብ ኣዕሪፍካ ውራይ ጉዕዞኻ 
ግበር” ኢሉ ኣብ መብልዒኡ መግቢ 
ቀረበሉ።

ኣድጊ ዝወጠኖ ዕላማ ክወቅዕ መጻወድይኡ 
ኣትሪሩ ክኣስር ምስ ዕስለ ስድራ ኣዛብእ 
ነቐለ። ኣብ ገምገም’ቲ ባሕሪ ኮይኖም 
ሓንሳብ ደው 

ድ ሕ ሪ 
ምባል፡ 
ገመል 

ከየርክቦም 
ባሕሪ ምጋሽ 

ከይጀመረ እንከሎ 
ንውሽጢ እትው ክብሉ 
ከም ኣመራጺ ወሰድዎ። 
 ገመል ዘይቀሰነ ውሽጡ 

ሕርኽርኽ እናበሎ 
ብድኻም ዝተሰነፋ 
ኣብራኹ ብሓይሊ 
እናልዓለ ጉዕዞ 

ፈለመ።      
 ኣድጊ ምስ ጭፍራኡ ባሕሪ ፍርቂ 

ነብሶም ክሳብ ዝበጽሕ ንውሽጢ ኣተው። 
ባሕሪ በብቑሩብ ካብኦም እናርሓቐ ምስ 
ከደ ካብቲ ገምገም ባሕሪ ንውሽጢ ኣትዮም 
መመዝገቦም ሓዙ።
ገመል ዝሰልከየ ኣብራኹ እናደርበየ 

“ሎምስ ማራ’የ ደንጉየ ዘለኹ ባሕሪ ገይሹ 
ጸኒሑኒ” በለ ብኣግርሞት። 
ብምዱንጓይ ገመል ዝተሻቐለ ኣድጊ 

ዕላማኡ ከይፈሽል’ሞ ኣዛብእ ኣምሳያ 
ሕርቕርቖቶም ንዕኡ ከይሳሃልዎ ኣመና 
ፈርሀ። 

እቲ ሃካይ ኣድጊ     
 3ይን ናይ መወዳእታን ክፋል

ገመል ቁሩብ ስጉምታት ምስ 
ተጓዕዘ። ኣብ ልዕሊ ድኻሙ 
ነብሱ ግፍፍ ስለ ዝበሎ “እዛ 
መገዲ ከይሰገርክዋ ባሕሪ 
ክምለስ’ዩ” በለ። ከምቲ ስልኩይ 
ኣሳጉምኡ ጉዕዝኡ ኣይቀጸለን። 
ዕንድ ኢሉ’ውን ደው በለ። ዝን 
ኢሉ ገጽ’ቲ ሕያዋይ ሓረስታይ 
እናተቐጀሎ ተማትአ። 
ኣፎም ማይ መሊኡ ዘምሰየ 

ኣዛብእ ትጽቢት ነዊሕዎም 
ጉሪምሪም ምባል ጀመሩ። 
ጸልሚቱ ዝጸንሐ ምድሪ 
ብብርሃን ወርሒ ተቐደ። 
ዓቕሎም ዝጸንቀቑ ኣዛብእ 
“ንዓ’ታ ሓሳዊ ንዓና ድኣ ኣብ 
ባሕሪ ኣእቲኻ ብኢድ ሰብ 
ከተጥፍኣና ደሊኻ’ምበር በዝስ 
ዝሓልፍ ገመል የለ ውላድ 

ገመል የለ። ኣይሰለጠካን ደኣ’ምበር 
መጻወድያኻስ ናባና ዝቐንዐ’ዩ 
ነይሩ።” ኢሎም ንኣድጊ ተሳሃልዎ።
እቲ ብፍርሂ ተዋሒጡ ብረሃጽ 

ጀብጂቡ ዘንፈርፍር ዝነበረ ኣድጊ። 
“ኡይ…ኡይ…ኡይ… ገመል 
ሓወይ … ገመል ሓወይ ተመለስ 
…ተመለስ። ነብሰይ ሃስየ ንዓኻ 
ከይልክመካ። ተንኮለይ ናባይ 
ተገምጢሉ’ዩ። ተመለስ ነብስኻ 
ኣድሕን…ተመለስ ነብስኻ ኣድሕን” 
ኢሉ ኣካላቱ እናተበዝበዘ ኣእወየ።   
ገመል ኣውያት ሓው ምስ ሰምዐ 

ነብሱ ግንብንብ በሎ። ካሴትኡ 
ደርብዩ ድማ ብምሉእ ሓይሉ 
እናጋለበ ኣብ ቤት ሸቃጣይ በጽሐ። 
ኣብ መገዲ ዘጋጠሞ ድማ ኣዕለሎ። 
ንጽባሒቱ ተተሓሒዞም ናብቲ 
ሕያዋይ ሓረስታይ ብምኽያድ፡ 
ትህኪት ዝወለዶ ተግባራት ኣድጊ 
ናብ ዘይውጻእ መዓት ከም ዝሸመሞን 
ዕምሩ ከም ዘሕጸረን ኣዘንተውሉ።
                            

ተፈጸመ
ጆ/ሜ ደጀን ተኽለ

ካብዘን ትዕዘብወን ዘለኹም ክልተ ሰእልታት 12 ፍልልያት ርኸቡ

ኣዛምድ

Bus       -       ነፋሪት
Car       -       መርከብ
Bicycle    -       ጃልባ

Airplane   -       ኣውቶብስ
Boat      -       ባቡር
Ship      -       መኪና
Train      -      ብሽክለታ


